
ايشاره
سر جرارد كلاوسونون يازديغي 13- جو يوٍز ايلليگه‌دك توٍرك ديلينين اتيمولوژي سوًزلوگو 1972- جي ايلده آكسفورد نشرياتي طرفيندن نشر ائديلميشدير.بو اثر توٍرك ديلينه يازيلميش ان‌ ديرلي سوًزلوكلردن بيري ساييليب توٍركولوژي ساحه‌سينده يازيلان بوٍتون يازيلاردا (كيتاب،مقاله و س.) بير اساس قايناق كيمي وئريلير.كيتابين گيريش بوًلومونده توٍرك ديلي و اونون چئشيدلي ديالكتلرينه دايير ماراقلي معلومات وئريلرك بو ديللرده يازيلميش كتيبه، كيتاب و س. اثرلر تانيتديريلير.اصلينده بو معلومات كلاوسونون بواثردن اوًنجه ‌يازديغيTurkish and Mongolian Studies آدلي كيتابينين خوٍلاصه‌سي كيمي بورادا وئريلير.كلاوسونون توٍرك ديللرينه وئرديگي فرقلي قروپلاشديرما سيستمي ‌ده بورادا گتيريلير. اونون بير سيرا نظرلري ايله راضيلاشماق چتين اولسادا اونلارلا تانيش اولماق گركلي‌دير. بير نئچه پاراقراف ‌دا كلمه‌لرين سوًزلوكده نئجه سيرالانديقلاري و سوًزلوكدن نئجه فايدالاانماغا دايير يازيلميشدير؛كيتابين عوٍموم اوٍچون الده اولماديغينا گوًره بورادا اونلاري گتيرمگي گرگسيز بيلديم .

كلاوسونون نثري، بلكه‌ده علمي اولدوغوندان آسيلي اولاراق يوروجو اولا‌بيلر؛ آنجاق متنين علمي ديرينه گوًره اونو اولدوغو كيمي چئورمگه چاليشديم.قئيد ائتمه‌لييم كي كروشه آراسيندا وئريلن آزساييلي ايضاحلاري من آرتيرميشام.بورادا بو چئويرمه‌نين حاضيرلانماسيندا منه يارديمچي اولان بوٍتون دوستلاريما خوٍصوصيله هاشم اسماعيلي، منصور نعمتي و بهروز عجملو جنابلارينا اوًز مينتدارليغيمي بيلديريب بو كيچيك توًحفه‌ني توٍرك ديلينين وورغونلارينا! تقديم ائديرم.   

                                                                                                ناصر خاضع
گيريش
1 . Turkish and Mongolian Studies آدلي كيتابين ايلك ايكي بوًلومونده (بوندان سونرا بوكيتاب (Studies) آدي ايله وئريله‌جك) توٍرك ميلّتلري تاريخينين و اونلارين ان قديم زاماندان (8- جي عصر) باشلاياراق ديللرينين ييغجام بيرتاسلاغيني(طرحيني) تقديم ائتديم.توٍركلر او زاماندان اورتا عصرلره‌دك بيرباشا بيزه تانينديلار. اوكيتابدا بو دوًنمده گليشميش اولان چئشيدلي توٍركجه ديالكتلريله ديللريني تانيديب آچيقلاماغا چاليشديم. 

2. بو تاسلاغين اساس نتيجه‌سي بوندان عيبارت ايدي كي بيرگه بير توٍرك ديلي ، ياراديليش علمي باخيميندان (جنتيكال اولاراق) بيزيم اوٍچون معلوم اولان هئچ بير ديله اوًزلليكله موغول و توْنقوز ديللرينه باغلي اولمايان بير ديل اولاراق، بوًيوك بير احتيمالا گوًره چين دووارينين باتي و قوزئيينده يئرلشن بوزقير بير اوًلكه‌ده، اوًز شكليني تاپميشدير.بونون نه زامان باش وئرديگيني هله‌ليك موٍعين لشديره بيلمه‌ريك، آما شوٍبهه‌سيزكريستيان ائراسي باشلاماسيندان چوخ اوًنجه اولموشدور. كريستيان ائراسينين باشلاماسيندان چوخ زامان كئچمه‌دن، بلكه‌ده اوندان اوًنجه، بو بيرگه ديل ايكي اساس قولا بوًلوندو: ”ايستاندارد توركجه“ و ” ل/ ر“  توٍركجه‌سي.{ل/ ر توٍركجه‌سينده(چوواشجا) ”ز“  فونمي يئرينه”ر“  و ”ش“ يئرينه ”ل“ موًوجوددور،اوًرنك اوٍچون: تاخّار= دوققوز، خئل= قيش} بيرينجي مين ايلليكده ايستاندارد توٍركجه ايكي و يا اوٍچ ديالكته بوًلوندو و اونلار تئزليكله موٍستقيل ديللره چئوريلديلر. ل/ ر توٍركجه‌سينين هئچ بير فورماسيندا يازيلميش اسگي متن قالماميشدير، آنجاق چينجه تاريخي اثرلرده تاوغاج ديليندن بير نئچه كلمه واردير. تاوغاج بير توٍرك ائلينين ديليدير. چينليلر بو ائلي  تو- پا آدلانديريرديلار، اونلار چينين قوزئيننده حوًكم سوٍرن عوٍنصور اوْلوب يوان  (yüan ) و وي (wei ) (385-535 م. ) سوُلاله‌سي آديلا تانينميشلار. موغول و ماجارديللرينده ده بير سيرا توٍركجه‌دن بورج آلينما كلمه‌لر واردير. بونلارين بير ل/ ر توٍركجه‌سيندن بورج آلينديقلاريني تقر‏يباٌّ كسگينليكله دئمك اولار. بوكلمه‌لر موغولجايا بئشينجي يا آلتينجي عصرده، ماجار ديلينه ايسه احتيمال كي دوققوزونجو عصرده داخيل اولموشلار.
    پروتو- بولغارجادان قالان آزساييلي كلمه‌لر ده بوديله بنزر ديلده ديرلر .”وولقا“  بولغارلاريندان قالان آز ساييدا مزارداشلارينا قازيلميش كتيبه‌لرين ده كلمه‌لري بئله بير ديلده دير. هرحالدا الده اولان ماتريال چوخ گوًزه گوًرونمزدير و من بو كيتابدا يالنيز نئچه يئرده ل/ ر توٍركجه‌سينده اولان كلمه‌لره ايرجاع وئرميشم. او كلمه‌لرين اساس قيسميني بيرجه قالان  ل/ ر توٍركجه يعني چوواش توركجه‌سينين كلمه‌لري تشكيل ائديرلر. همين بو كلمه‌لر، اوًزل استاندارد توٍركجه كلمه‌لرينين فونتيك قورولوشونون نئجه اولدوغونو آيدينلادير.بو سيتاتلار ن. اي. آشمادينين  Thesavrus Linguae Tschuvaschorum  آدلي كيتابيندان گتيريلميشدير.

3 . Studies كيتابينين53 -جو صحيفه‌سينده ايشاره ائتديگيم كيمي، توٍرك ديللرينين قارشيليقلي اتيمولوژيسينين علمي اينجه‌لمه‌سي اوٍچون گركلي اولان اساس شئي، توٍركجه‌نين بوٍتون اصيل كلمه‌لرينين ديزيني (فهرستي) دير.  بو كلمه‌لر چنشيدلي اورتاچاغ توٍرك ديللري اوًزگه ائللردن آلينان (اساساٌّ عربلردن، ايرانلي لاردان، و سونرا موغوللاردان) كلمه‌لرين بوًيوك آخينينا معروض قالمادان اوًنجه بو ديلده موًوجود ايديلر. الينيزده اولان كيتاب بئله بير ديزيني احتيوا ائدير. چاليشميشام  بو ديزينه، تانينميش ان قديم استاندارد توٍرك ديللرينده اولان بوٍتون كلمه‌لري داخيل ائدم. 
    بو ديللر بونلاردان عيبارتدير: توٍركو(Türkü)، اويغورجا، ( اويغور-A) ني داخيل ائتمكله، قديم قيرغيزجا، خاقاني توٍركجه‌سي، اوغوزجا، قيپچاقجا و   13- جو عصرين باشلاريندا باش وئرن موغول آخينيندان اوًنجه بعضي ديالكتلر.چوخ آز و اوًزل حاللاردان ساواي، هيندي، ايراني و سامي ديللريندن، واسيطه‌لي و يا واسيطه‌سيز، آلينان هئچ بير كلمه بو ديزينه داخيل اولماميشدير.
4. توٍرك ديللرينين اوًزل خوٍصوصيتلريندن بيري توًرنمه كلمه‌لرين دوٍزلمه‌سي دير.بو كلمه‌لر، اكلرين ديلين اساس كلمه‌لرينه ياپيشماسيندان توًرنير. بونا گوًره بو كلمه‌لرين ديزيني و معنالارينين توپلانماسيلا برابر اونلارين نئجه بيركلمه اولدوقلاريني (ايسم، فعل، قئيد و س.) گوًسترمك ده چوخ اوًنمليدير. فعللري بير هايفن واسيطه‌سي ايله ديگر كلمه‌لردن آييرمالييق، ميثال اوٍچون آت (ايسم)”بير آت“، آت- (فعل) ”آتماق“، توًرنمه كلمه‌لره گلديكده، اونلارين قوُرولوشونو آناليز ائتمك و هانسي اساس كلمه‌دن آلينديقلاريني گوًسترمك لازيم دير، نييه‌كي چوخ زامان بو ايش اونلارين سمانتيك تكاموٍلونو ايضاح ائده‌بيلر.بو مسئله داهادا اوًنمليدير نييه‌كي، توٍركجه‌نين حتي ان قديم زاماندا بئله اوزون بير تاريخي وارايميش و او دوًنمده بعضي اساس كلمه‌لر اوُنودولموشدور بيرحالدا‌كي اونلاردان توًرنن كلمه‌لر قالميشدير. اونون اوٍچون بو كلمه‌لره هئچ بير آيدين قايناق وئرمك اولماز. بو مسئله باره‌سينده Studies كيتابينين 140- جي و اوندان سونراكي صحيفه‌لرينه باخين. مورفولوژي ايضاحلاري وئرركن، توٍركجه عاليملري آراسيندا مرسوم اولان قراماتيك ترمينولوژيني ايشله‌ديب، بو گوٍنلرده اوٍزه چيخيب بعضي آكادميك داييره‌لرده ايشلنيلن يئني ترمينولوژيدن وازگئچميشم.     

 5. ايكينجي ايسته‌گيم،بو ديزينده اولان بوٍتون كلمه‌لرين اوْرژينال معنالاريني وئريب، هر كلمه‌نين سونراكي سمانتيك تكاموٍلونو, بو كلمه‌لرين اسگي متنلرين پارچالاريندا اولدوقلارينا داييرسيتات ياسيتاتلاريني وئرمكله گوًسترمك اولموشدور. بونون اوٍچون يوخاريدا سايديغيم ديللردن قالان بوٍتون اليمه چاتان متنلري يوْخلاميشام. بو متنلر آشاغيدا گلن 6-20- جي پاراقرافلاردا وئريلميشدير.
6 . بو ديزينه داخيل اولان كلمه‌لردن يالنيز اوكلمه‌لره ان آزيندان  بير سيتات وئريلمه ميشدير كي فقط اورتاچاغ توٍركجه متنلرينده گوًرونمكده ديرلر. اورتاچاغ دئديگيميز دوًنمده13-جو عصردن 16-جي عصره‌دك احتيوا ائديلير. بو كلمه‌لرين بو دوًوردن داها اوًنجه توٍرك ديلينده اولدوقلاريني نئچه شاهيد ايله گوًسترمك اولار. بيرينجيسي: بو كلمه‌لر عئين زاماندا هم استاندارد توٍركجه‌ده و هم چوْواشجادا (بو ديلين اوًزل بير فورماسيندا) موًوجود اولموشلار بوناگوًره ده دئمك اولار بو كلمه‌لر استاندارد توٍركجه و ل/ ر توٍركجه‌سينين آيريلماسيندان اوًنجه موًوجود ايميشلر, ايكينجي شاهيد: بو كلمه‌لر بورج آلينما كلمه اولاراق باشقا ديللرده اولوب اونلارين فورماسي، اسگي چاغ يا اوندان دا اوًنجه بورج آلينديقلاريني گوًسترير. شوٍبهه‌سيز، اليميزه چاتان اسگي چاغ متنلري بير زامان موًوجود اولان متنلرين يالنيز بير حيصّه‌سيني تشكيل ائدير، يئنه ده شوٍبهه يوخدور اسگي چاغدا باشقا كلمه‌لر ده وارايميش كي اليمزه چاتان متنلرده اونلارا راستلاشيلمير. بونلارين بيرسيراسينا اورتاچاغ متنلري ومودرن توٍرك ديللرينده راستلاشيريق, آنجاق اونلارين گئرچكدن اسگي كلمه اولدوقلاريني ثوٍبوته يئتيشديرن شاهيد الده اولماديغينا گوًره اونلاري تانيديب ديزينه آلماغا چاليشماميشام . 
7 . حئيرتلنديريجي قدر چوخ ساييدا hapax legomena Hap.leg) ( اولان اسگي كلمه واردير يعني اونلارا آنجاق بير دفعه راستلاشيريق وايندييه كيمي باشقا بير يئرده تاپيلماميشلار. هرحالدا اونلار دا ديزينه داخيل اولونموشلار نييه كي نظره گلير گله‌جكده باشقا يئرده تاپيلاجاق گئرچك توٍرك كلمه‌لري ديرلر.آما اونلارينHap.leg) ( اولماسي دوٍزگون ترانسكريسسيالاريني موٍعيّن‌لشديرمگي ايمكانسيز ائتميشدير. دوغرودوركي بو تئرمين يالنيز بير دفعه راستلاشماغي گوًسترير آنجاق كاشغرينين كيتابيندا اولان بعضي فعللرين كاميل زامان(Perfect tense) ،گئنيش زامان(Aorist) و مصدر(Infinitive) شكيللريني ده شاميل اولور. نييه‌كي تجروبه گوًستريب بير كلمه كاميل زامان شكلينده دوٍزگون يازيلماسا، اونون گئنيش زامان و مصدر شكيللري ده دوٍزگون يازيلماياجاقدير.
 8 .  بيركلمه اورتاچاغا گليب چيخميشديرسا، 27-52- جي پاراقرافلاردا گلن متنلردن اونا سئچيلميش سيتاتلار وئريب مودرن ديللرده ياشاماقداديرسا قئيد ائتميشم.بو ايشي گوًرمگه ايكي دليل واردير، بيرينجيسي: بوشكيلده شاهيد گوًسترمك او كلمه‌نين اسگي متنلرده اولان دوٍزگون معنا و تلفّوظونو وئرمك اوٍچون گركلي دير؛ ايكينجيسي : منيم فيكريمجه، بئله بير سوًزلوگو توپلاماغين اساس مقصدي، اسگي متنلرين اوخوماغي و ايضاحيني اوًيرنجي‌لره آسانلاشديرماقلا برابر، ايندي ياخود گله‌جكده حاضيرلاناجاق اورتاچاغ و مودرن توٍركجه سوًزلوكلرينه موًحكم زمين وتمل ياراتماقدير.اورتاچاغ و مودرن توٍركجه‌يه گلميش كلمه‌لره وئرديگيم سيتاتلارين اسگي متنلردن وئرديگيم سيتاتلار كيمي موٍكمل اولماديغيني آيدينلاتماليام. 
ترانسكريبسياسيستمي

9. Studies كيتابينين اوٍچونجو بوًلومو و باشقا يئرلرينده اسگي توٍركجه متنلرينين ترانسكريبسيا پروبلمي اوٍزره چوخ موٍكمل شكيلده دانيشميشيق، بورادا همان سوًزلرين اساسيني يئنيدن تكرارلاماق گركسيزدير. اصلينده توٍركجه‌نين 900 و 1200 ايل اوًنجه آراسيندا نئجه تلفّوٍظ اولدوغونو بيلمه‌يه هئچ بير يول يوخدور، ايشله‌نيلن اليفبالارين هاميسي آشاغي يوخاري غير- علمي دير؛ بونلارين واسيطه‌سي ايله حداكثر ناييل اولدوغوموز, اوٍچونجو پاراقرافدا سايديغيميز كلمه‌لرين تلفوٍظونو تخميناٌّ گوًسترن عوٍمومي بير ترانسكريبسيا دير. Studies كيتابيندا ايره‌لي سوٍردويوم بورادا دا ايشلتديگيم ترانسكريبسيا، توٍركيه جومهوريّتينين اليفباسي كيمي دير آنجاق g ايله ğ حرفلرينده ،بيرده بير سيرا توركيه‌نين توٍركجه‌سينده اولمايان ياخود اولوب مشخص حرفله گوًستريلمه‌ين آرتيريلميش حرفلرده بيربيريندن فرقلنيرلر. بو اليفبا بونا گوًره سئچيلميشدير كي احتيمالاٌّ اسگي توٍركجه‌نين فونتيك قورولوشو توٍركيه جومهوريّتينين توٍركجه‌سينه چوخ ياخين ايميش، البته احتيمالاٌّ اونلارا اوًزل حرف نظرده توتولموش بعضي سسلرده واردير. سسلري بئله سيرالاماق اولار:
10 . سسليلر. دوًرد آرخا‌سيرا و بئش اوًن‌سيرا سسلي واردير،بونلارين هر بيري قيسا يا اوزون اولابيلر.آرتيريلميش بير تك حرف، باغلي  "e" – ني ايفاده ائدنé   حرفي دير. بو سس شوٍبهه‌سيز اسگي توٍركجه‌ده وارايميش و هله ده موٍختليف درجه‌لرده توٍركيه‌نين بعضي ديالكتلرينده ياشاماقدادير.
                                قيسا                        a i o u
آرخا سيرا سسليلر    

                                اوزون         a: ı: o: u:             
                                قيسا                 e é i ö ü 

اوًن سيرا سسليلر
                                اوزون           e: é: i: o: u:           
     بو سسلر آشاغيدا گلن دوٍزنله سيرالانميشلار:

a , a: ,e , é,é: , ı ,ı: , i ,i: ,o ,o: ,u , u: , ö, ö: , ü ,ü:
    ديقّت ائدين كي ü: ، u سسلري ö: ، ö- دن اوًنجه گليرلر. يووارلاق سسليلر بيربيريندن سئچيلمه‌دن چئشيدلي ديللرده بيرلشن سسلري گوًستيرير. مودرن ديللرين چوخوندا،ö  ايله o سسلي‌لري يالنيز بيرينجي هيجادا گلير، آما Three Notes On Early Turkish  آدلي كيتابيمدا گوًسترديگيم كيمي بوسسليلرين اسگي توٍركجه‌ده ايكينجي و باشقا هيجالاردا دا ايشلنديگينه دايير يئترينجه شاهيد واردير.هرحالدا بو شاهيد او قدر ناقيص، پارچالانميش و ثوٍباتسيزدير‌كي اونلاري يئنيدن قوروب علاقه‌دار مادّه‌لرين باشلارينا آرتيرماغا بيزي حاقلي چيخارتمير.بونا گوًره بوٍتون بو كلمه‌لري هامي طرفيندن قبول ائديلن يازيليشلا ، " u / ü " – نو ايكينجي و سونراكي هيجالاردا گتيره‌رك، يازميشام. اوًزل كلمه‌لرله ايلگيلي يئترلي شاهيد اونلارين o/ö شكلينده اولدوغونو گوًسترديكده، بو تلفوٍظو ديرناق ايچينده گوًسترميشم، اوًرنك اولاراق  Törö) ( : Törü كلمه‌سي. آما بونودا وورغولامالييام كي بو سسلر بو ايشلمه‌ده سئچيلميش اولان كلمه‌لردن داها چوخ بير ساييدا باشقا كلمه‌لرده ده گوًرونمكده ديرلر. ميثال اوٍچون بوٍتون –uk/ük(-ok/-ök) اكيله اولان كلمه‌لر بئله‌ديرلر.
11 . سسسيزلر. Studies كيتابيندان چيخاريلان نتيجه‌يه گوًره اسگي توٍركجه‌ده اولان سسلر آشاغيدا كيمي جدوله سالينابيلر،  v.جينگيلتيلي(voiced) و u. ايسه كار(unvoiced) سسلري ايفاده ائدير:
	
	پلوسيو سسلر
	سوٍرتونن سسلر
	بورون سسلر
	افريكت سسلر
	فيشيلتيلي سس 
	قوشا سسلر

	
	v.       u.
	v.      u.
	v.
	v.        u.
	v.   u.
	v.       u.   

	دوداق سسي
	b         p
	v     (f)
	m
	
	
	       (w)

	ديش سسي
	d          t
	d
	n
	
	z     s
	

	ديش-داماق
	
	
	
	c         ç
	
	

	داماق سسي
	
	
	ñ
	
	j       ş 
	y       

	داماق آرخاسي
	g        k
	?
	ŋ
	
	
	

	اودلاق
	?         k
	ğ        x
	ŋ
	
	
	


 داماق‌آرخاسي سسلر يالنيز اوًن‌سيرا سسليلريله بيرليكده گلرلر. اودلاق سسلر يالنيز آرخا‌سيرا سسليلريله بيرليكده گلرلر، بونون اوٍچونده بير تكk حرفي هر ايكي كار پلوسيوي ايفاده ائتمگه لازيم دير.كار و دوداق/سوٍرتونن سس اولان f ، چوخ احتيمال كي اسگي توٍركجه‌ده بير موٍستقيل سس اولاراق يوخ ايميش، آما  نظره گلير كار سسسيزلرله بيرليكده گلن v سسينين ايكينجي فورماسي كيمي اوٍزه چيخميشدير.جينگيلتيلي داماق/فيشيلتيلي سس احتيمال كي موٍستقيل سس اولاراق اسگي توٍركجه‌ده يوخ ايمش آما بير ايكينجي سس اولاراق ç حرفي اولان ايكي يا اوچ كلمه‌ده ثبت ائديلمش دير، ميثال اوٍچون  çöj-  احتيمالاٌّ çöz ايميش.”سوغدي“- دن  آلينان بعضي كلمه‌لرده بو سسه راست گليريك، اوًرنك اولاراق. a:ju:n ، هابئله بعضي آيري كلمه‌لرده، اوًرنك اوٍچون  Üjme:  شوٍبهه‌سيز دئمك اولماز آنجاق احتيمالاٌّ سوغديدن آلينان كلمه‌دير.دوداق وقوشا سس اولان w حرفي يئرلي بير توٍركجه سسي دگيلميش، آنجاق v حرفينين ايكينجي سسي اولاراق قديم اوغوزجا كيمي بير يا ايكي ديلده تكاموٍل تاپميش بعضي بورج آلينما كلمه‌لرده ده گلميشدير. جينگيلتيلي و داماق آرخاسي سس اولان g حرفي نورمال اولاراق بيرپلوسيو ايميش، آنجاق موٍعيّن وضعيتلرده بير سوٍرتونن سس اولابيلرميش. بونون ترسينه اولاراق جينگيلتيلي و اودلاق g حرفي دوغال اولاراق بير سوٍرتونن سس ايميش آنجاق موٍعيّن وضعيتلرده بير پلوسيو اولا بيلرميش. كار و اودلاق/سوٍرتونن اولان x حرفي احتيمالاٌّ موٍستقيل سس اولاراق اسگي توٍركجه‌ده يوخ ايميش، آنجاق  نظره گلير بعضي سسلرله بيرليكده گلن k حرفينين ايكينجي سسي كيمي اوٍزه چيخميش بعضي بورج آلينما كلمه‌لرده ده گوًرونموشدور، بو كلمه‌لرين بير سيراسي xağan و xan كيمي اسگي كلمه‌‌لردير. كاشغرييه گوًره  نفسلي سس اولان h, يئرلي بير توٍركجه سسي دگيلميش آما بعضي خاليص اولمايان ديالكتلرده و بير يا ايكي كلمه‌ده گلميشدير. ميثال اوٍچون ühi:. نظره گلير بو حرف ده g حرفينين ايكينجي فورماسي اولاراق گلميشدير.
سسسيزلر آشاغيداكي دوٍزنله سيرالانميشدير:
b, p, v, (f), (w); c, ç, j; d, d, t; ğ, k, x; g, k, (h); l; m; n; ŋ,ñ; r; s; ş; y; z.
دقت يئترين كي حرفلر بوًلوملرده سيرالانيب نورمال عنعنه‌وي دوٍزنله حاضيرلانماميشلار، آنجاق بوًلوملرين بيرينجي حرفلري عنعنه‌وي دوٍزنله سيرالانميشلار.
12. اسگي ديللرين بير سيراسينين ترانسكريبساسيندا بعضي موٍعين چتينليكلرله قارشيلاشيريق , اونلارين ان اوًنمليسي بونلاردير:
  (1) توٍركو ديلينده ديسيميلاسيونا يوًنلمه وارايدي بئله كي هر زمان بير جينگيلتيلي يا كار سسسيز حرفله باشلايان اك, ميثال اوٍچون /-tı:/-di:/-/ti:/dı - كيمي بيركاميل زامان(Perfect tense) اكي, بير سسسيز حرفله بيتن (قورتولان) فعله ياپيشسايدي, سسسيز فورما (اكين سسسيز فورماسي) جينگيلتيلي سسلييه ياپيشاردي و بيلعكس. ميثال اوٍچون tapdı و.erti: خاقاني توٍركجه‌سينده ايسه بو مسئله‌نين تام ترسي باش وئريردي, بئله كي جينگيلتيلي حرفله باشلايان اكلر جينگيلتيلي سسسيز‌لرله بيتن فعللره ياپيشارديلار. اوًرنك اولاراق erdi:. اليميزده اولان  ”ديوان لغات الترك“ نوٍسخه سينده(كرونولوژي  علمي باخيميندان اويغورجا، خاقاني توٍركجه‌سي و توٍركوTürkü ديلينين تام اورتاسيندا يئر توتموشدور) جينگيلتيلي حرفله باشلاييب كار سسسيز حرفله بيتن فعللره ياپيشان اكلرين ساييسي اولدوقجا چوخدور آما بونونلا بئله بو ديلين يازيلماسيندا ايشلنميش اليفبالارين موٍبهم اولدوغو بو ديلين ديسيميلاسيايا يوًنلن بير ديل اولوب اولماديغيني موٍعين ائتمه‌يي ايمكانسيز ائتميشدير. بو ديلين توٍركو كيمي ديسيميلاسيايايوًنلن يوخسا خاقاني توٍركجه‌سي كيمي آسيميلاسيايا يوًنلن بير ديل اولوب اولماديغيني بيلميريك، يئنه بيلميريك بو دگيشمه آلتينجي و يئدينجي عصر آراسيندا، هانسي زاماندا و هانسي مكاندا اوٍز وئرميشدير بونا گوًره و بونا ديقت يئتيرمكله كي چوخ زامان چاپ اولونموش متنلرين بلگه‌لريندن فايدالانميشام، اويغورجا متنلريني بوٍتونلوكله دوٍزگون ترانسكريبسيا ائتمك ايديعاسيندا دگيلم. 

  (2) تخميناٌّ بوٍتون توٍركو متنلرين اليفباسي اولان رونيك{گوًك توٍرك} اليفباسيندا (باخين Studies، صحيفه 55 و آرديجا گلن صحيفه‌لر)، ماني‌چي سورياني اليفباسي و براهمي اليفباسيندا،  p و b و g و داماق آرخاسي سسي اولان k سسي اوٍچون موٍختليف حرفلر وارايدي. باشقا اليفبا لاردا ايسه بئله دگيلدي، براهمي اليفبا‌سينين يازيليشي قريبه و آلينمازدير، بو اليفبانين اورتا آسيا فورماسيندا بير سيرا حرفلرينين ديرينه نيسبت بعضي شوٍبهه‌لر واردير بونا گوًره ده بعضي كلمه‌لرين نئجه يازيلماسيني بيلمك اوٍسته‌ليك ايمكانسيزدير. بعضي يئرلرده مودرن ديللردن يارارلانماق اولار آنجاق بو كلمه‌لرين بير سيراسي چوخ بوًيوك فونتيك دگيشيكليكلر كئچيرميشلر. 

 (3 ) بو اليفبالاردان آنجاق بير اليفبانين،يعني براهمي اليفباسينين  o، u، ö و ü سسلري اوٍچون آيري حرفلري اولموشدور.متنلرين يازيليشي چوخ زامان بيربيرينه قارشيدير. بئله وضعيتده كلمه‌نين دوٍزگون فورماسي اوندا آچيقلانابيلركي اوكلمه موغولجادا بير بورج آلينما كلمه كيمي قالسين و يا مودرن ديللرده ياشاماقدا اولسون آنجاق چوخ زامان مودرن ديللرده ده يازيليش فرقليدير، خوٍصوصيله ده اوغوز قروپو ايله باشقا قروپلار آراسيندا. 
13. اوًنجه گوًسترديگيميز اليفبا عربجه و فارسجادان وئريلن سيتاتلارين ترانسكريبسياسيندا دا ايشلنميشدير (داها دوغروسو، ترانسليتراسيا ائديلميشدير نييه‌كي ايشلديلميش سيستم بوتوًولولكه مكانيكي دير) عربجه و فارسجا يازماق اوٍچون بو حرفلر آرتيريلميشدير:,z, s,h, t,d,t:  hamza, ayn و كار  اودلاق/پلوسيو اولان q حرفي كي بوديللرده اولان كارداماق آرخاسي پلوسيو ايله فرقليدير. همچنين بو ديللرده سسلي حرفين اوزونلوغونو هامينين ايشلتديگي كيمي,(superscribed) بير خط ايله گوًستريلميشدير.ميثال اوٍچون ā . موغولجانين ترانسكريبسياسيندادا همين اليفبادان يارارلانميشام, آنجاق سانسكريتين ترانسكريبسياسيندا عنعنه‌وي يولوسئچميشم.  

كلمه‌لرين سوًزلوكده سيرالانماسي
14.{...}
15.{...}

16.{...}

17.{...}
18.{...} 
اونلاردان سيتات وئريلميش قايناقلار
 و قيسا عوٍنوانلار
I .اسگي متنلر
 19. پاراقرافدا اوًزل كلمه‌لره وئريلميش بوٍتون سيتاتلارين يازيلديغي ديللري همچنين نه‌زامان يازيلديقلاري رومي عددلر واسيطه‌سي ايله گوًستريلميشدير:                    VIII = سكگيزينجي عصر م. بير ديلدن ايكي يا ايكي دن چوخ سيتات وئريلركن بير باشليق آلتيندا ييغليب وئريلير, اولابيلسين كي چئشيدلي كرنولوژيك گوًستريجيلر علاوه ائديلسين.
A . توٍركو (Türkü)
20. ايكي ائرا تانينميشدير:

        (1) سكگيزينجي عصر. رونيك{گوًك توٍرك} اليفباسيندا اولان نئچه اساس كتيبه بوباشليق آلتيندا يئر توتور؛ Studies كيتابينين 68- جي صحيفه سينده بو كتيبه‌لرين     ان ياخشي نشر ائديلميش اوًرنكلرينه ايشاره اولونموشدور, آما منيم سيتاتلاريم, ايمكان داخيلينده كتيبه‌لرين فوتوقرافلاري ايله خوٍلاصه‌لري اوٍزرينده آپارديغيم تدقيقاتلارين نتيجه‌سيندن وئريلميشدير. نتيجه‌ده سانيرام بير سيرا چتين حيصّه‌لره آيري نشرلره نيسبت داها ياخشي اوخونوشلار تاپميشام؛ ميثال اوٍچون باخين بو كلمه‌لرين ايضاحلارينا: Olğurt-, berüki, sın-. آشاغيدا آيريجا گلن اوًنملي كتيبه‌لردن باشقا بير سيرا داها قيسا اولان كتيبه‌لرده واردير, آنجاق اونلار تاريخسيزدير و اولا بيلركي سكگيزينجي عصردن سونرا يازيلميشلار. بونلار بوباشليقدان سونرا گلن باشليق آلتيندا وئريلميشلر. اوًنملي كتيبه‌لر بونلاردان عيبارتدير:
  (a)      مزارداشي اوًزرينده قازيلميش تونيوقوق كتيبه‌سي يئددينجي عصرين ايكينجي يا احتيمال كي اوٍچونجو اون ايلليگينده يازيلميشدير؛ 

  (b)       732 م. مزارداشينا قازيلميش كوٍل تيگين كتيبه‌سي.

       (c)735  م. مزارداشينا قازيلميش بيلگه خاقان كتيبه‌سي .

 (d)      مركزي موغوليستانين ايخه- خوشتوو منطقه سينده اولان كوٍلي چورس مزارداشي كتيبه‌سي. بو كتيبه تخميناٌّ  بيلگه خاقان كتيبه‌سي ايله چاغداشدير.

 (e)       اوٍست اوٍسته ييغجام بير كتيبه اولان اونگين كتيبه‌سي.

 (2) بو باشليق آلتيندا, او كتيبه‌لر گتيريلميشديركي احتيمالاٌّ سگيزينجي عصرده يازيلميشلار  آنجاق اولابيلر، بعضي يئرلرده احتمالي چوخدور دوققوزونجو عصرده يازيلميش اولسونلار ياخود بير يا ايكي نوٍمونه داها سونرا يازيلميش اولابيلر. بو كتيبه‌لر آشاغيدا گلن باشليقلاردا وئريلير:

 (i)  بير سيرا آز اوًنملي موغوليستان كتيبه‌لري ، بونلارين ان ياخشي نشرلري ه. ن اوركون-ون Eski türk yazitlari,Istanbul,1936-41 آدلي كيتابيندا وئريلير. 
 (ii) بورادا يئني‌‌‌سئي كتيبه‌لري آدلانان، خاكاسيادا تاپيلميش كتيبه‌‌لر وئريلير. بو كتيبه‌لر احتيمالاٌّ خاكسيايا قاچميش بيرسيرا آشاغي اهميتلي باتي توٍركو{گوًك توٍرك}باشچيلاري طرفيندن يازديريلميشلار, اونلار خاكاسيايا، يئددينجي عصرين اورتاسيندا توٍركو امپرياسي{گوًك تورك} داغيلديقدان سونرا قاچميشديلار, باخين Studies, صحيفه 69. بو كتيبه‌لرين ان ياخشي نشري س. ئي. مالوو-ون, Yeniseiskaya pismennost turkov,moscow,1952 آدلي كيتابيندا وئريلميشدير؛ 
(iii)  آزساييدا بير نئچه كتيبه ده تالاس شهرينين ياخينليغيندا عئيني آدي داشييان چايين قيراغيندا اولان, آيرتام اوي منطقه سينده تاپيلميشدير. اونلارين يازيلما تاريخيني دوققوزونجو يا اونونونجو عصر تخمين ائتمك اولار (باخين Studies , 72 دن 256- جي صحيفه‌‌يه قدر). متنلرين چوخو اوخونماز و برباد وضعيتده ديرلر.

 (iv)رونيك اليفبا ايله كاغاذ اوٍزرينده يازيلميش نوٍسخه‌لر.بورادا اوًنملي اولان  گلجكدن خبر وئرمك باره‌سينده اولان يالنيز بير كيتاب واردير. كيتابين آدي ايرك بيتيگ دير، عوٍموميتله بو بلگه‌لرين تخميناُّ دوققوزونجو عصره عاييد اولدوغونا اينانيلير.

(e) ماني‌چي سورياني و اويغور اليفباسيندا يازيلان ماني‌چي متنلري  و پروفسور آ. وون قاباينين Alttürkische Grammatic,leipzig,1941 آدلي كيتابينين 5-جي صحيفه سيندهN  -ديالكتي آدلانديرديغي بير يازي، آنجاق بئله نظره گلير اصلينده رونيك اولمايان بير اليفبادا يازيلميش توٍركو ديلي دير, باخينStudies صحيفه 118. بو يازيلارين ان اوزونو و ان اوًنمليسي گوٍناهلارين ايقراري دير. بو اثر چوواستوانيفت (داها دوٍزگون يازيليشي خواستوانئفت دير) آدي ايله تانينميشدير. ان ياخشي و اوٍست‌اوسته ان موٍكمل اولان نوٍسخه بريتانيا موٍزئينده ساخلانيلماقداير, بو كيتابين باشقا پارچالاري دا واردير. آلمانيادا بو كيتابين( بريتانيا نوٍسخه سينده اولمايان) باشلانيشينين بعضي حيصه‌لري واردير. هله ده الده اولان ان ياخشي نشر آ. ون لوٍكوك- ون JRAS آدلي درگيده چاپ اولونان نشري دير, بو نشره بريتانيا موٍزئيي نوسخه سينين فاكسيميلئسي ده علاوه اولونموشدور. بونودا قئيد ائتمه‌لييم كي لوًكوك- ون ترجوٍمه‌سي تاماميله دقيق  بير ترجوٍمه دگيل. باشقا ماني‌چي توٍركو متنلرين هاميسي برلينده علملر آكادمياسينين نشرائديگي Abhandlungen و يا Sitzungsberichte- ده چاپ اولونموشدور. بو اثرين اويغورجا و اويغور- A  دا اولان ماني‌چي متنلري ده احتيوا ائتديگي اوٍچون, ياخشيسي اودوركي گلن پاراقرافلاردا ايرجاعلارين يئنيدن وئريلمه‌مه‌سي اوٍچون بورادا بوٍتون ماني‌چي متنلري احتيوا ائدن نشرلرين ديزيني وئريلسين. بونلارين اساس قيسمي آ. وون لوًكوك- ونII(APAW,1922);II(APAW,1919);Turkische Manichaica aus chotscho I (AKAPAW,1912) آدلي يازيلاريندا وئريلميشدير. قالانلاري ايسه Turkische Turfantexte(TT)  آدلي آرديجيل يازيلاردا وئريلميشدير. بو يازيلار و. بانق, آ. وون. قاباين و ج. ر. راچتماتي (سونرا ر. ر. آرات) طرفيندن حاضيرلانيب اويغور بوداچي متنلري ايله سيويل (ايجتماعي) متنلرده علاوه اولونموشدور. ماني‌چي متنلريني احتيوا ائدن بوًلوملر بونلاردان عيبارتدير (البته بونلارين چوخو ماني‌چي توٍركوسونده دگيل) TT II (SPAW,1929) و اويغورجادا اولان TT III (ADAW,1930)وTT IX (ADAW,1958). باشقا قيسا ماني‌چي متنلري ايسه آ. وون لوًكوك- ون. (SKPAW,1908)Ein manichäish-uigurisches Fragment aus Idiqut Schachri آدلي يازيسيندا وئريلميشدير. و. بانق و آ. وون قاباين- ينEin uiguriches fragent über den manichäischen windgott آدلي يازيلاريندادا باشقا قيسا ماني‌چي متنلري واردير. 
B. اوُيغورجا و اوُيغور-A
21.Studies كيتابينين 42-جي صحيفه سينده بيربيري ايله آيري آما سيخ باغلي اولان ايكي اويغورجا ديالكتي اولدوغونا اينانماق دوشونجه سينين دليللري گتيريلميشدير. بير سيرا بوداچي متنلرده  اويغور- Aنين آيدين ايزلري گوًرونمكده دير, ميثال اولاراق.  TTVIوTTIVده كي متنلر ( بوناباخماياراق كيTTVI- نين اوًن سوًزونده بئله آچيقلانميشدير كي ترانسكريبسيادا اويغور- A نين فورمالاري ” ايصلاح ائديليب“ و نتيجه‌ده بو فورمالار داها گوًرونمكده دگيللر), آنجاق تاماميله بير چئشيد اولماقلاري نظره گلمير, بونا گوًره يالنيز ماني‌چي متنلرينده ايكي ديالكتي آشاغي يوخاري بيربيريندن آييرماغا ايمكان تاپيلير. بورادا اوٍچ دوًنم سئچيله بيلر:
     (1)سكگيزينجي عصر. ان اسگي و ان اوًنملي اولان كتيبه‌لر, رونيك اليفبا ايله يازيلميش ديش موغوليستانين شينه- اوسو منطقه سينده تاپيلميش اويغور كتيبه‌لري دير. بونلار 746 - 759 دك حوًكم سوٍرموش اولان بير اويغور خاقاني نين مزار تيكينتيسينه عاييدير. 
     (2) دوققوزونجو عصر. ايكينجي كتيبه كارابالقاسوندا اولان  بير اويغورجا كتيبه‌سينين ايندييه كيمي قالان پارچالاريدير. بو كتيبه 808 - 821 دك حوًكم سوٍرموش بيراويغور خاقانينين مزار تيكينتيسينه عاييددير. بئله كتيبه‌لرين اوٍچونجوسو ديش موغوليستانين سوجي منطقه‌سينده تاپيلان مزارداشي اوٍز‌رينده قازيلميش قيسا بير كتيبه دير, بو كتيبه‌نين يازيلما تاريخي احتيمالن دوققوزونجو عصرين ايلك روٍبعونه(ايگيرمي بئش ايللييگينه) قاييدير. 
     (3) سكگيزينجي عصر و اوندان سونرا. بورادا او متنلرديركي اونلارين ان اسگيسي‌نين يازيلما تاريخي سكگيزينجي عصره قاييدير, البته بونا باخماياراق كي گئرچك نوسخه‌لرين يازيلما تاريخي احتيمالاٌّ داها سونرالارا قاييدير, بير حالداكي اونلارين ان يئنيسي, البته يازيلما تاريخي چوخ قديم اولان سووارناپرابهاساسوترا (Suvarnaprabhāsasutra) نوٍسخه‌سيني نظرده آلماماقلا, احتيمالاٌّ سيويل (ايجتيماعي ) بير بلگه دير. اونون يازيلما تاريخي اون‌دوًردونجو عصرين ايكينجي روٍبعونه قاييدير. ديگر متنلرين گئرچك تاريخي شوٍبهه‌لي دير؛ قانون (ياسا) و آل- وئرله باغلي اولان بير سيرا بلگه‌لرين تاريخي سكگيزينجي عصردن قديم دگيل. بو بلگه‌لرده موغول, عرب و فارسجادان آلينميش كلمه‌لر گوًرونمكده‌دير, آنجاق من بونلاري دا چوخ ديقّتله حئسابا آلميشام, بوناگوًره كي بو بلگه‌لرين قطعي صورتده ايكي اوًنجه‌كي و سونراكي 1200 م. قروپلارا بوًلمك اولماز بو متنلر آشاغيداكي بوًلوملره بوًلونور:
(a)       كريستيان متنلري. بو متنلر احتيمالاٌّ بو دوًنمين چوخ اسگي چاغلارينا عاييددير. بونلارين يالنيز ايكيسي ايندييه كيمي قالميشدير, بيرينجيسي ماني حاقيندا اولان مشهور آپوكريفون{اينجيل كيتابينا علاوه ائديلميش آنجاق شوٍبهه‌لي اولان يازيلارا دئييلير} دوركي, ف. و. ك. موٍلرين, (AKPAW,1908) Uigurica آدلي كيتابينين 5- جي و سونراكي صحيفه‌لرينده وئريلميشدير.
(b)       اويغورجا و اويغور- A دا يازيلميش ماني‌چي متنلر و يوخاريدا 20 (2) (e) ده سايديغيميز اثرلر. بونلارين هاميسي بيتكينليك باخيميندان بيربيريندن چوخ فرقلي اولان بوًلوملره بوًلونموش اثرلردير. البته هئچ بيري چوخ اوزون دگيل؛ اوزون متنلره گلديكده اونلارين نه ديلده اولدوغونو, ماني‌چي توٍركو,يا اويغور-A ايله گوًسترميشم. بو متنلرين ان اسگيسينين تاريخي سكگيزينجي عصره قاييدير وان يئنيسي ده دوققوزونجو عصردن سونرا يازيلميش اولا بيلمز.

      (c) بوداچي متنلر. بو متنلر چوخ ساييدا نشر اولموشدور؛  دوًورد جيلدده يازيلميشÜigurica كيتابي. ايلك اوٍچ جيلدي ف. و. ك موٍلر واسيطه‌سيله و سون جيلدي ايسه آ. وون قاباين- ين واسيطه‌سيله يازييا آلينميشدير. ؛UIV(APAW,1931),UIII(APAW,1922),UII(AKPAW,1911). آشاغيدا گلن TT سيراسيندان اولان يازيلار بوداچي متنلري احتيوا ائتمكده دير. بونلارا 20-جي پاراقراف, (2)(e) ايشاره ائتميشديم: TTIV(SPAW,1930),TTV(SPAW,1931TTVIII(ADAW,195)TTVII(APAW,1937),TTVI(SPAW,1934)  TTX(ADAW,1959). بوخوٍصوصدا Analytischer Index zu den fünf ersten stücken der TT (SPAW,1931) آدلي يازي چوخ يارارلي و موٍكمل دير، VI  ايسه ناقيص ,  X,VIII,VII ايسه موٍكمل بير كلمه‌لر سياهه‌سيني احتيوا ائدير. بوداچي متنلري احتيوا ائتمكده اولان باشقا AKPAW جيلدي,ف. و. ك موٍلرين Zwei Pfahlinschriften aus dem Turfanfunden,1963 آدلي اثري. و. رادولف- ون uigurische sprachden kmäler,1928 آدلي يازيسي Inter alia آدلي بير سيرا بوداچي يازيلاري احتيوا ائتمكده دير (Usp. ايله وئريلميشدير). باشقا نشرلر بونلاردير: 

پول پلييو- نون  histiore des princes kalyānamkara et   La Version ouigure I Pāpamkara, T oung pao xv.z,1914  آدلي كيتابي ؛ و. بانق و  ج. ر. راچماتينين  Türlü chennemler Üzerine Uyğurca parçalar, Türkiyat Mecmuasi Ix Istanbul,1914  آدلي كيتابي؛ شيناسي تئكينينkuanşi İm pusar, Erzurum, 1960   آدلي كيتابي(بو كيتاب رادولفون قيسمي اولان نشرينين 1911St. Petersburg يئريني توتور). 

و. رادولف-ونTišastvustik,ein in türkischer Sprache bear beitetes buddhistisches sutra  آدلي كيتابي.

آ.وون قاباينينDie uigurische Übersetzung der Bioggraphie Hüen-tsangs (SPAW,1938)  و
Briefe der uigurischen Hüen-tsang-Biographie (SPAW,1938) آدلي يازيلاريني؛ و.ورادلوف وس.ي.مالوف طرفيندن نشر ائديلميش Suvarnaprabhāsasāsūtra نين توٍركجه ترجوٍمه‌سي..

 (d)    ديني اولمايان سيويل ( ايجتيماعي) متنلر بو متنلر دوًرد قروپا بوًلونور:

  (i)       طيّبي متنلر, احتيمال كي باشقا ديللرده اولان متنلرين ترجوٍمه‌سي ديرلر. بونلارين ان اوًنملي توپلوسو, ج. ر. راچماتينين Zur Heilkunde der Uiguren I (SPAW,1930) آدلي كيتابيندادير,.VIII, TT VII- ده ده بو متنلردن بيري يا ايكسي واردير.

(ii)       آسترونوميا{گوًگ بيليمي}, آسترولوقيا{اولدوز فالچيليغي}, اووسون و كهانت {گلجكدن خبر وئرمك} باره‌سينده اولان متنلر, USP, VIII, TT VIII(SPAW,1929)  -ده نشرا ائديلميشدير. ايلك ايكي نوًوعله علاقه دار يازيلار اساساًّّّّّ چينجه‌دن ترجومه ائديلميشلر. بونلارين عوٍموميتله هيندي زمينلري اولوب اكثراًّ بودوًنمين سونلاريندا يازيلميشلار؛ اورتودوكس (عادي- عنعنه‌وي) بوداچي اولمايان و يالنيز اووسونچولوق باره‌سينده اولان متنلر آراسيندا موٍعين بير سينير (سرحد) يوخدور بوناگوًره بعضي متنلري دوٍزگون تانيتديرمايا بيلرم.

  (iii)      آل- وئر و قانونلار (ياسالار) باره‌سينده اولان متنلر و (iv) چئشيدلي متنلر. بونلارين ان اوًنملي توپلوسوUsp ده دير؛TTVII,NO.42- ده سونرالار يازيلميش اولان بئله بير متن واردير. بللي دير كي بو متن عرب اليفباسيله يازيلميش اورژينال بير متندن كوًچورولموشدور, باشقا يئرلرده ده بير يا ايكي متن نشر ائديلميشدير. 

يوخاريدا ساييلان اويغورجا متنلرينين بير چوخو كاميل و يا قيسمي اولاراق سياهه‌يه آلينميشلار؛ آما باشقا متنلر اوٍچون هئچ بير سياهه الده يوخدور. بونلارين ان اوزونو(Suvarnaprabhāsasutra) دير.  بوناگوًره ده من سياهه‌يه آلينماميش بوتون كلمه‌لري ديزينه آلماق ايديعاسيندا دگيلم.

.C اسگي قيرغيزجا
22. عوٍموميتله بئله اينانيليركي خاكاسيادا يوخ  تووادا تاپيلميش يئني‌سئي كتيبه‌لري  بو منطقه‌ده اولان قيرغيز باشچيلاري طرفيندن قديم قيرغيز ديلينده يازييا آلينميشدير. اونلارين رونيك اليفبادا يازيلميش ان اسگي قاليقلار اولدوغو تكليف ائديلميشدير. تاريخلري آلتينجي عصره قاييدير , آنجاق بو ياخينلاردا  ل.ر كيزلاسوف آركئولوژي متودلاري واسيطه‌سي ايله اونلارين اونونجو،اون بيرينجي عصرلره وحتي بيرسيراسينين داها سونرالارا عاييد اولدوغونو ثوٍبوتا يئتيرميشدير (باخين Studies, صحيفه 70) من بونلاري دوققوزونجو عصر و سونرالار قروپونا سالميشام. ان ياخشي نشر پاراقراف 20 (2) (b)- ده گوًسترديگيميز مالوون نشري دير, آنجاق اونلارين بير سيراسينين ايصلاح ائديلميش متنلري آ. م شچر باك طرفيندن نشر ائديلميشدير، بو نشرده بيرسيرا فوتوقرافلارا وكتيبه‌لرين خوٍلاصه‌سينه ال تاپماق اولار. بوناگوًره ده من مالوون اوخونوشلاريني هميشه ايزلمه‌ميشم.

.Dخاقاني توٍركجه‌سي
23.خاقاني توٍركجه‌سي توٍركو و اويغورجا ديللري ايله سيخ باغلي اولان بير ديلدير, آنجاق  بير باشقا ديل كيمي تانيناجاق قدر اونلاردان فرقليدير.شوٍبهه‌سيز بو ديل بير باشا اويغورجادان توًرنمه‌ميشدير. اصلينده بو ديل ايكي يا اوٍچ عصر بويو اويغورجا ايله ياناشي ياشاميشدير و احتمال كي بير باشا توٍركو ديليندن توًرنمه‌ميشدير. بو ديل بيرينجي دفعه اون بيرينجي عصرده تانينميشدير. اون بيرينجي عصرده يازيلميش چوخ اوًنملي اولان ايكي يازي واردير بيرينجيسي اونلارين ان اسگيسي و بوًيوك بير آرا ايله اونلارين ان اوًنمليسي اولان ماحمود الكاشغرينين ديوان لغات الترك آدلي كيتابيدير. بو كيتاب اون بيرينجي عصرين اوٍچونجو روٍبعونه عاييد دير. سانيرام بو كيتابدا اولان بوٍتون كلمه‌لري داخيل ائتميشم. چوخ اوًنملي اولان ايكينجي يازي بالاسا غونلو يوسيف خاص حاجيبين قوتادغوبيليگ آدلي كيتابيدير.بو كيتاب توٍرك ديلينده يازيلميش خاليص ادبي متني اولان ان اسگي يازي دير و يازيلما تاريخي اون بيرينجي عصرين اوٍچونجو روٍبعونه قاييدير. 
.E اوْغوزجا

24.كاشغري الغوزيه‌ ديلي آدلانديرديغي بيرديلدن موٍعيّن ساييدا كلمه‌لري ساياراق دئميشدير بو ديلده دانيشانلارين فارس ديللي‌لرله ايلگيده اولدوقلارينا گوًره بير سيرا فارس كلمه‌لري, اكثراَّ كورلانميش بير وضعييتده بو ديله يول تاپميشدير (باخينturma, ören). كسگينليكله دئمك اولار بو ديل اوغوز قبيله‌لرينين دانيشديغي ديل ايدي, اونلار او زامان آرال دنيزي ياخينيندا ياشاديقلارينا گوًره موٍعيّن درجه‌ده باشقا توٍرك قبيله‌لريندن آيري دوشموشدولر. اونلار اوغوزون  ( دوققوز اوغوز…) توًرمه‌لري اولاراق، يئددينجي و سكگيزينجي عصرده و بير احتيمالا گوًره حتا اوندان دا اوًنجه تاريخده بوًيوك رول اويناميشلار. اونلارين او دوًنمده توٍركو ديليندن باشقا بير ديلده دانيشديقلارينا دايير هئچ بير دليل يوخدور؛ آنجاق بونا باخماياراق كي اوغوزجا اون بيرينجي عصره كيمي بير سيرا فونتيك دگيشيكيليكلره معروض قالاراق بير سيرا آلينما كلمه‌لري قبول ائتميشدير, بوديل و اونون مودرن توًر‌مه‌لري بعضي اوًزلليكلريني ساخلايا بيلميشلر. بونلارين بعضيسي حتي توٍركونون اوًزلليكلريندن ده قديم ديرلر, ميثال اوٍچون بيرسيرا كلمه‌لرين باشيندا گلن d-  (باخين پاراقراف (1)14). كاشغري بو اوغوز كلمه‌لرين يالنيز بير نئچه‌سيني اوًز كيتابيندا گتيرميشدير, آنجاق  دئمك اولار بو كلمه‌لر بو ديلين اليميزه چاتان ان قديم اوًرنكلريدير.

.F  قيپچاق توٍركجه‌سي

25.كاشغري هابئله قيفجاق ديلي آلانديرديغي ديلدن بير سيرا كلمه‌لري ساياراق اونودا اوغوز ديلي كيمي ايضاح ائتميشدير. او بيرسيرا كلمه‌لرين آدين چكه‌رك اونلاري قيپچاق و اوغوز ديللرينده عادي كلمه‌لر اولان آنجاق خاقاني توٍركجه‌سينده اولمايان كلمه‌لر بيلميشدير. قيپچاقلار اون بيرينجي عصرده گونئي روسيادا يئرلشه‌رك اوغوزلارين باتيسيندا ايديلار. اونلارين ديلينين ان اسگي قايناغي كاشغرينين كيتابي دير. 

.G اون بيرينجي عصرين آز اهميّتلي ديالكتلري
26. كاشغري تانيديغي باشقا چاغداش ديالكتلره عاييد اولان آز ساييدا بير نئچه كلمه‌ني ايضاح ائدير؛ بونلارين چوخو آرغو(Arğu) , چيگيل(çigil) و گانجاك (Gancak) ديللري ديرلر (البته گانجاك ديلينه احتيمالاٌّ گئرچك بير توٍركجه ديلي دئمك اولماز, باخين Studies , صحيفه 132, و kendük  مادّه‌سي آلتينداكي ايضاحلارا).
II .اورتاچاغ متنلر
27. اويغورجا، چينين توركوٍستانيندا (سين كيانقدا) بير نئچه عصر اوًز حياتينا دوام وئره بيلميشدير؛ اصلينده اليميزه چاتان ان اسگي بوداچي اويغورجا نوٍسخه سي, اوًنجه آديني چكديگيميز Suvarnapvabhāsasütra، آدلي اثردير.بواثر  اون يئددينجي عصرده كوًچوٍرولموشدور, آنجاق بو چاغا عاييد اليميزده اولان ان اسگي قايناق چينجه- اويغورجا سوًزلوگودور.بوسوًزلوك چينلي عاليملردن اولوشان بيركوميته‌نين واسيطه‌سي ايله اون دوًردونجوعصرين سونوندا حاضيرلانميشدير. رادولف- ون Wörterbuch آدلي يازيسيندا، بو كيتابدا اولان بير سيرا كلمه‌لر گتيريلميشدير و پروفسور. ل. ليقيتي- نينun vocabulaire sino-ouigoure des Ming, le hao-tchang-kouan Yi-chov du Breav des Tradvcteurs آدلي يازيسيندا بوكلمه‌لرين موٍكمل ديزيني وئريلميشدير.

28. بير ايكي اثردن ساوايي اورتاچاغ متنلرين هاميسي موٍسلمان توٍركلر واسيطه‌سي ايله ياخود اونلار اوٍچون يازييا آلينميشدير. اليميزه چاتان بو اثرلرين چوخونون تصنيفينده اولان چتينليك بودور كي اون بيرينجي عصرده اولان بيرجه ادبي ديل و بلكه ده بيرجه ايشله‌نيلن ادبي ديل خاقاني توٍركجه‌سي ايدي, آنجاق عصرين سونونادك چئشيدلي يئرلرده يازيليب نيسبتاَّ بيربيرندن فرقلي اولان ادبي ديللر اينكيشاف تاپيب فرقلي ساحه‌لرده گليشمه‌يه باشلاديلار. بو متنلرين تصنيفينده اولان چتينليكلر اوٍزره Philologiae Turcicae Fundamenta I, Wiesbaden, 1959 آدلي يازيدا ماراقلي موباحيثه‌لر آپاريلميشدير هابئله بوخوٍصوصدا داها كاميل اولاراق ج. اكمانين Das  Chwarezmtürkische   آدلي مقاله‌سي ده علاوه ائديليميشدير هابئله آ. ك. بودوكوفون sredneaziatskogo Tefsiva XIII- XV  vv., Moscow, Leksika  آدلي يازيسينين گيريشينده ده (Tef- ايله وئريلميشدير) بو خوٍصوصدا مولاحيظه‌لرواردير. 
29. گونئي جرياني آدلانديرا بيلديگيميز جريان، اورتاچاغين باشلاريندا خوراسان دئييلن بيريئرده و ماوراالنهرين(Transoxiana) گونئيينده اينكيشاف تاپميشدير. اون بئشينجي عصره كيمي بو منطقه‌ده ايشلنن ادبي ديله، يانليش اولاراق، چاغاتاي ديلي دئييليردي، هر حالدا اون بيرينجي و اون بئشينجي عصر‌لر آراسيندا خاقاني وچاغاتاي توٍركجه‌سي آراسيندا يئرلشن ديللرده يازيلميش اوٍچ يا دوٍرد متن اليميزه چاتميشدير. بو منطقه نين دانيشيق ديلي ادبي ديلي ايله اوزلاشيردي، يالنيز ادبي ديل دانيشيق ديلي ايله موٍقاييسه‌ده عربجه ايله فارسجا واحتيمالاٌّ اون اوٍچونجو عصردن سونرا موغولجا،كلمه‌لرينه داها آرتيق يوًنليردي. 
30. موغولجا كلمه‌لري احتيوا ائتديگي اوٍچون سكگيزينجي عصردن اسگي اولابيلمه‌ين بومتنلرين ان اسگيسي ر.ر.آراتين نشر ائتديگي ديداكتيك شعر كيتابي  عتبه الحقاق Atebetü’l-hakayik,istanbul,1951 اولماليدير.

31. آزساييدا نئچه توٍركجه تفسير اوٍچون حتا داها اسگي يازيلما تاريخي تكليف ائديلميشدير، بونلار قورآنين سطير آراسي يازيلان ترجوٍمه‌لريدير (چوخو ايكي ديلده اولاراق، بعضيسي اوٍچ ديلده يعني عربجه نين فارسي ترجوٍمه‌سي و فارسجانين توٍركجه ترجوٍمه‌سي) ،يوروملار و باشقا سوٍزلر ده اونلارا علاوه ائديلميشدير. بو متنلرين هانسي ديل و هانسي تاريخده يازييا آلينديقلاريني موٍعين ائتمكده اولان چتينليكلر بوندان آسيليديركي اونلارين الده اولان نوٍسخه‌لري اصيل نوسخه‌لريندن سونرا، بلكه ده چوخ سونرا، يازيلميشلار و بو پراسسده كوًچوٍرنلر واسيطه‌سي ايله مودرنلشديريله‌ر‌ك سونراكي فونتيك فورمالار, حتي كلمه‌لر، موٍاليفين اوٍز فونتيك فورمالاري و كلمه‌لري ايله عوضلنميشدير.معلوم دگيلديدير بو ايكي ديلده يازيلان نوٍسخه‌لرين هاميسي و يا داها موٍعين اولاراق دئسك اسگيلري، بيرجه بير آركه‌تيپه (Archtype){باشقامتنلر اونون كوًچورمه‌سي اولان اورژينال متن} قاييدير يوخسا اونلارين بير سيراسي موٍستقيل ترجوٍمه و توپلامالاردير،آنجاق منه گوًره اوًنجه‌كينه داها چوخ احتيمال واردير. بوروكوف-ون نوٍسخه‌سي كارشي شهرجيگينده تاپيلان بئله بير اثرين توٍركجه كلمه‌لر توپلوسونو     Tef. –ده  سياهه‌يه آلميشدير.بو اثري يازانين آدي، يازيلما تاريخي، كوًچورنين آدي، وكوًچورولمه تاريخي قارانليقدادير،آنجاق بئله نظره گلير توٍركيه‌ده تاپيلان بونا اوخشار تفسيردن سونرا يازييا آلينميشدير.توٍركيه‌ده كي نوٍسخه‌نين تاريخي1313م. قئيد اولونوب (باخين Tef. ص.4)كارشي نوٍسخه‌سينين متنينه ياخين اولدوغو دئييلميشدير .كلمه‌لر توپلوسونون يوخلاماسي بو نوٍسخه‌نين نه‌قدر قارماقاريشيق اولدوغونو گوًسترير.بو نوٍسخه بير طرفدن چوخ اسگي اولان كلمه‌لري احتيوا ائدير،ميثال اوٍچون 2 ap .ديگر طرفدن عربجه،فارسجا،و حتي بير سيرا موغولجادان آلينان كلمه‌لري احتيوا ائدير و بو اونون سكگيزينجي عصردن اسگي اولماديغيني گوًسترير،بو نوٍسخه حتا بير كلمه‌نين ديل تاريخينين موٍختليف دوًنملرينه عاييد چئشيدلي فورمالاريني دا احتيوا ائدير،ميثال اوٍچون ، adrıl,ayrıl,ayrul . بو شاهيد‌لردن نتيجه آلاراق بئله تكليف اولونموشدور كي بو نوٍسخه‌نين ديلي اصلينده خاقاني توٍركجه‌سي اولسا بئله، اوْغوزجا و قيرغيزجانين آغير ائتگيسي آلتيندا اولموشدور و بو اوٍزدن دئمك اولار كي قوزئيده يازيلميشدير و اونو خوارزمي قروپونا تصنيف ائتمه‌لييك(باخين پاراقراف 37)آنجاق بو مسئله‌ني بئله ايضاح ائتمگ اوٍچون هئچ بير كسگين دليل يوخدور، متنده اولان غير-خاقاني جهتلري باشقا شكيلده ده ايضاح ائتمك اولار. بوٍتون بونلاري نظرده آلساق بئله نظره گلير كي بو ديلي خاقاني و چاغاتاي توٍركجه‌سينين آراسيندا يئر توتان بير ديل كيمي بيلمك داها اويغوندور.

32. نوًوبتلي اولاراق همين بوديلده نصيرالدين الرابغوزي طرفيندن 1310- جي ايلده حاضيرلانان قصص الانبيا آدلي كيتابي گلير. بورادا دا يئنه اليمزده اولان نوٍسخه‌لر اثرين اوًزوندن داها يئني اولوب چوخلو مودرنلشديريلميشلر. بو كيتابين كلمه‌لر توپلوسو (لوٍغت) توپلانماميشدير, آنجاق بو اثرين اون دوًردونجو عصرده نشرائديلميش نوٍسخه‌سينين بيرسيرا كلمه‌لري رادولفون wörterbuch آدلي كيتابيندا وئريلميشدير.

33. جمال الدين ابن مهنانين يازديغي حليه الانسان و حلبه اللسان آدلي لوٍغت, احتمالاٌّ  قصص الانبيا ايله عئيني زاماندا يازيلميشدير (باخين Studies  صحيفه 193). بو اثرده عربجه كلمه‌لري و اونلارين توٍركجه قارشيليقلاريني احتيوا ائدن موٍكمّل بيرديزين وئريليمشدير. اثرين موٍالّيفي كيتابين موٍقدّيمه سينده دئيير بوكلمه‌لر ايكي ديلده يازيلميشلار, ”اوًز اوًلكه‌ميز و توٍركستان ديلينده“, او هابئله ايكي ديلين فونتيك فرقلنمه‌لريني سايير. بوفاكتلاردان بئله آنلاشيلير بوديللرين بيرينجيسي آذربايجان توٍركجه‌سينين اسگي بير فورماسي و ايكينجيسي ايسه خاقاني توٍركجه‌سينين سونرالارا عاييد بير فورماسيدير, آنجاق چوخ آز دوروملاردان ساواي, كيتابدا وئريلن هركلمه‌نين بو ديللرين يالنيز بيرينه يا هر ايكيسينه عاييد اولدوغونو موٍعين‌لشديرمك ايمكانسيزدير. بوًيوك بير احتيمالا گوًره بو كلمه‌لرين اكثري آذربايجان ديلينده دير.

34. سونوندا چاغاتاي توٍركجه‌سينده يازيلميش چوخ ساييلي متنلر گلير, بونلارين ان اسگيسي اون دوًردونجو عصرين سونلارينا عاييد دير آنجاق اكثري اون بئشينجي عصر و حتي نئچه ايل سونرايا عاييد ديرلر. بو ديلين داها يئني بير فورماسي هله ده اوًزبك توٍركجه‌سي آدي ايله ياشاماقدادير, دقيق اولاراق بو ديلين ان سون نه زامانا كيمي ايشلنديگيني موٍعيًن ائتمك اوٍچون ايندييه كيمي بير ايش گوًرولمه ميشدير. چوخ زنگين ادبيّاتلا ياناشي اوٍچ اساس چاغاتايجا- فارسجا و چاغاتايجا- اسگي عوثمانليجا سوًزلوگو ده بو ديلده يازيلميشدير.بونونلا بئله كي بو اثرلرين هاميسي ميرعليشر نوائينين ايشلتديگي ديل اوٍچون يازيلميشلارچاغاتاي توٍركجه‌سي كلمه‌لرينين موٍكمّل بيرديزينيني ده وئرمكده‌ديرلر. بو سوًزلوكلرده عربجه و فارسجا كلمه‌لرينه يئر وئريلمه‌ميشدير آنجاق موغولجا كلمه‌لري احتيوا ائديلير. بو سوًزلوكلر زامان سيراسي ايله بونلاردان عيبارتدير: 
  (1) بدايع اللغات, طالع هروي واسيطه‌سي‌ ايله هراتدا، تئيموريلردن اولان سولطان حسين زامانيندا (1506-1438 م.) يازيلميشدير, بو اثر چاغاتايجا- فارسجا سوًزلوگودور ، اونون اله گئچن بيرجه (؟) نوٍسخه‌سي  1117 هيجريده (6-1705 م.) يازيلميشدير فاكسيمله شكلينده آ. ك بوروكوف واسيطه‌سي ايله علاوه اولونموش موٍكمل بير سياهه ايله برابر (موسكو, 1961) نشر ائديليميشدير. 

  (2) چاغاتايجا- اسگي عوثمانليجا آنونيم سوًزلوك اون آلتينجي عصرين بيرينجي ياريسيندا يازيلميشدير،بو اثر عوٍموميتله ابوشكا آديلا تانينميشدير (بو سوًزلوكده ابوشكا كلمه‌سي بيرينجي مادّه‌دير)بو اثر و. دوً وليامينوف- زرنوف طرفيندن                                      Dictionnaire djagatai- turc,St.Petersburg.1869 آديله نشر ائديلميشدير. 

  (3) سنگلاخ, بو جيغاتايجا- فارسجا سوًزلوك محمد مهدي خان طرفيندن 1172 يا 1173 هيجريده ( تقريباٌّ 1759 م.) يازيلميشدير. بو كيتابين ان ياخشي نوٍسخه‌لرينين بيريندن حاضيرلانميش بير فاكسيميله منيم يازديغيم موٍقديمه وموٍكمل سياهه‌لرله برابر E.J.W.Gibb Memorial, new series xx, London, 1960 آدي ايله نشر ائديلميشدير. بونونلا بئله كي سنگلاخ بو   سوًزلوكلرين ان يئنيسيدير عئين زاماندا اونلارين ان موٍكمّل و ان ياخشيسيدير, اثرين موٍاليفي اوًنجه‌كي سوًزلوكلرده اولان چوخ ساييلي يانليشلاري ايصلاح ائتميشدير.
 35. شئيخ سوٍليمان بوخارائي نين 1298 هيجريده (1881 م.) ايستانبولدا يازديغي          لغت چاغاتاي و توٍركي عوثماني  آدلي كيتابينين اهمّيتي باره‌ده بعضي عاليملر طرفيندن موٍبالغه ائديلميشيدر؛ اثرده اولان چوخلو سهولره باخماياراق چوخ آز ميقداردا اورژينال ماتئريالي دا واردير. 
36. محمود زمخشرينين يازديغي مقدمه الادب آدلي اثرين اوًنملي بير نوٍسخه‌سي بوخارادادير, بو اثر تصنيف ائديلميش عربجه سوًزلوكدور. بو اثر اون ايكينجي عصرين باشلاريندا يازيلميشدير. اثرين توٍركجه, فارسجا و موغولجا ترجوٍمه‌لري سطيرآراسي يازيلميشدير. بونوٍسخه 1495 م. يازيلميشدير.توٍركجه ترجوٍمه‌نين داها اسگي اولدوغونو اينانماغا هئچ بير دليل يوخدور. بوناگوًره ده اثرين ديلي چاغاتاي توٍركجه‌سي اولماليدير, بو مسئله ن. پوپ- ون (N.Poppe) بو اثرين موغولجا ترجوٍمه‌سينه Mongol skii slavor Mukaddimat al Adab, Moscow, 1938 آدلي يازيدا وئرديگي سياهه‌ده كي توٍركجه قارشيليقلاري آراشديرماقلا ثوٍبوتا يئتيشير. پروفسور بوروكوف اوًلمزدن (1963) بو نوٍسخه‌ده اولان توٍركجه كلمه‌لرين سياهه‌سيني يازماغي باشا چاتديرميشدي آنجاق بو اثرين چاپ ائديليب ائديلميه‌جگي هله‌ليك معلوم اولماميشدير. پروفسور پوپ- ون اثرينده وئريلن توٍركجه مادّه‌لر ياخشي وضعيتده اولماييب بير توٍركجه سوًزلوگونون حاضيرلانماسيندا ايشلنمگ اوٍچون اويغون دگيللر.
 37. ادبي ديللرين قوزئي جريانينين تاريخي داها چوخ قاريشيقدير. 28- جي پاراقرافدا بحث ائديلميش منطقه‌دن باشقا و او منطقه‌دن داها قوزئيده, اون ايكينجي عصرده شوٍبهه‌سيز بير ايكينجي ادبي مركز وارايميش. بو ادبي مركز احتيمال كي اون ايكينجي عصرده ايلك دفعه اولاراق اهميّت قازانان خوارزمشاهيلرين ساراييندا يئرلشيردي. بو جريانا عاييد ادبي متنلره بو ياخينليقدا Fundamenta كيمي اثرلرده وئريلن خوارزمي آدي ان اويغون آددير, آنجاق بونو دا نظرده توتمالييق كي بو منطقه‌ده اينكيشاف تاپان ديل گونئي روسيايا كيمي گئديب چيخان داها گئنيش بير منطقه‌ده ايشلنيردي. بو زامان بو منطقه‌ده ايشلنمكده اولان دانيشيق ديللري آيدينجا خاقاني ديلي ايله فرقلي ايديلر؛ خوارزم و آرال دنيزي منطقه‌سينده اولان توٍركلر اوغوزلاردان, و گونئي روسيادا ياشايانلار ايسه قيپچاقلاردان ايديلر. كاشغري اون بيرينجي عصرده اوغوز و قيپجاق ديللريني بيربيريندن آيري، آنجاق چوخ باغلي و خاقاني توٍركجه‌سيندن فرقلي ديللر بيلميشدير. بونا گوًره او يئرده كي ادبي اثرلري نظرده توتوروق داها ياخشيسي اودور بئله حئساب ائدك كي خاقاني توٍركجه‌سي يئرلي ديللره ياخينلاشماق اوٍچون چوخ سوٍرعتله دگيشيكليكلره معروض قالميشدير.
38. بو منطقه‌ده يازيلان ان اسگي متن, كيتابين كوْلوفونونا {نوٍسخه نين سونونا آرتيريليب موٍاليفين, ناشيرين آدي, نشر تاريخيني و سايره‌ني گوًسترن يازي} اينانساق, اصلينده خوارزمده يوخ بلكه كريمه ده يازييا آلينميشدير. اثرين آدي قصة يوسف دير و علي آدلي بير شخص طرفيندن 630 هيجيريده (1233 م.) يازيلميشدير. بو آدامدان داها هئچ نه بيلميريك. يئنه ده نوٍسخه‌لرين تاريخي اثرين اوًزوندن داها يئني اولوب آز چوخ مودرنلشديريلميشدير. د. بروكلمان (D.Brockelmann ) بو اثرده اولان كلمه‌لرين ديزينينيder älteste vorlävfer der osmanischen  Literatur (AKPAW,1917) آدلي يازيدا تقديم ائتميشدير. بو اثرين ديلينين عوْثمانلي توٍركجه‌سي اولماماسي چوخدان معلوم اولموشدور ، بو اثرده باشقا خوارزمي متنلرله موٍقايسه‌ده اوْغوز توٍركجه‌سينين اوًزلليكلري داها آرتيق گوًرونمكده‌دير.
39. آرال دنيزي منطقه‌سيندن گلديگيني گوٍمان ائتديگيميز باشقا متن, بعضاَّ  اوغوز نامه دئييلن چتين آنلاشيلان بير متندير(باخين Studies ، صحيفه 48 وس). بو اثر موغولجانين   رسمي اليفباسيندا يازيلميشدير.بو اثر و. بانق و ج.ر. راچماتي طرفيندنDie Legende von Oghuz Qaghan   آديله رئداكته ائديلميشدير. بو اثرده بير نئچه موغولجا آلينما كلمه‌سي اولدوغونا گوًره اون اوٍچونجو عصردن اسگي اولابيلمز, آنجاق بو تاريخدن چوخ سونرالارا دا عاييد اولابيلمز. اثرين مضمونونو نظرده آلساق باشقا چاغداش متنلرين اكثري ايله موٍقايسه‌ده بو اثرين ديلينين داها چوخ اوغوزجا اولماسي موٍمكوندور, آنجاق ايشلنيلن اليفبانين موٍبهم‌ليگي اوغوز توٍركجه‌سينين اوًزلليگي اولان باشداگلن-d حرفينين اولوب اولماديغيني موٍعين ائتمگي ايمكانسيز ائتميشدير.

40. زامان سيراسي ايله گلن سونراكي اثرلر بئش متندن عيبارتدير.بونلارين آشاغي يوخاري هاميسينين دقيق تاريخي معلومدور. 1313 م. س خوارزمده يازيلان معين المريد آدلي اثر بونلارين ان اسگيسيدير (باخين اكمان (Eckman) , معين المريد صحيفه 115).

41. سونراكي اثر قطب آدلي بير نفرين يازديغي خسرو و شيرين  دير. بو اثر 2-1341-ده آلتون اوردودا تيني بيگ خانين ساراييندا يازيلميشدير. بو اثر A.Zajaczkowski طرفيندنNajstarsza wersja tureka husräv u šīrīn,  آديله گوًزل شكيلده رئداكته ائديلب بيرجه نوٍسخه‌نين فاكسيملئسي, ترانسكريبسيا ، عربجه و فارسجا آلينما كلمه‌لريني شاميل اولمايان موٍكمّل بيرسياهه ايله برابر وئريلميشدير.
42. اوٍچونجو اثر خوارزمي نين محبّت نامه سيدير. بو منظومه‌نين ايكي نوٍسخه‌سي اليميزه چاتميشدير. ايكينجي نوٍسخه‌ده بيرسيرا اورژينال متنده اولمايان شعرلر واردير. بو خوٍصوصدا -Central Asiatic Journal. 4, 1962  دا يازديغيم مقاله‌يه باخين. بومنظومه‌نين 754 هيجريده (1353 م.) سيردريانين ساحيللرينده يازيلديغيني آچيقلايان 437 - جي و440-جي شعرلر تأسوفله اورژينال متنده اولمايان شعرلر سيراسيندا ديرلار. آنجاق بو تاريخ تخميناُّ دوٍز اولماليدير نيه‌كي بو اثرين يازيلما تاريخي آلتون اوردودا جاني بيگ خانين حوًكومتي زامانيندادير.
43. سونراكي اثر محمود ابن علي طرفيندن خوارزمده و يا بير احتيمالا گوًره ايتيل چايينين كناريندا يئرلشن ساراي شهرينده يازيلان  نهج الفراديس آدلي اثردير. اثر 1858 ميلاديدن نئچه ايل اوًنجه يعني ان اسگي نوٍسخه‌نين يازيلما تاريخيندن نئچه ايل اوًنجه يازيلميشدير, آنجاق موٍاليفين 1360 ميلادييه‌دك اوًلمه‌ديگينه دايير كسگين شاهيد اولدوغونا گوًره بو تاريخدن چوخ دا اوًنجه يازيلماميشدير. بو كيتابين ان ياخشي نوٍسخه‌لرينين بيريندن حاضيرلانميش بير اثر ج. اكمانينFeradisI,Ankara,1956  Nehcül آدلي يازيسيندا نشر ائديلميشدير آنجاق تـأسوفله اونون سياهه‌سي هله نشر ائديلمه‌ميشدير.
44. سونونجو اثر سعدينين گٍلستان-ينين توٍركجه‌يه آزاد ترجوٍمه‌سيدير. بو اثردن يالنيز بير نوٍسخه اليميزه چاتيب  فاكسيميلئسي پروفسور ف. ن اوزلوك- ون يازديغي اوًن سوزله برابر توٍرك ديل قورومو طرفيندنseyfi serayi Gülistun Tercümesi آدي ايله 1954- ده نشر ائديلميشدير. اثرين موٍترجيمي وولقانين كناريندا يئرلشن ساراي شهرينين اهاليسيندن ايميش آنجاق اوًز اثريني مملوك ساراييندا 1391 ميلاديده ميصرده يازميشدير.
45. بو گوٍنلرده ائ. فاضل اوف- ون گٍلستان ، نهج الفراديس  ،محبت نامه ،خسرو و شيرين اثرلرينه يازديغي آلقيشالاييق سوًزلوگون بيرينجي ياريسي موٍكمل سيتاتلار و ايرجاعلارلا برابرStarouzbeksii yazik. Khorezmiiskie  pamyatniki XIV veka, Tashkent, 1966 آدلي اثرينده تقديم ائديلميشدير.
46. يوخاريدا دئديگيميز متنلردن باشقا آز ساييدا خوارزمي متنلري و بير ايكي قيسا متن فاكسيمله شكلينده نشر ائديلميشدير.

47. اورتاچاغ قيبچاق توٍركجه‌سينين يئددي سوًزلر توْپلوسو نشر ائديلميشدير, بونلارين بعضيسينده بيرسيرا توٍركمن توٍركجه‌سينين كلمه‌لري واردير. بونلارين ان اوًنمليسي خاليص قيبچاق توٍركجه‌سينده اولان بيرجه اثر اون دوًرونجو عصرين باشلاريندا يازيلان كوْدكس كوُمانيكوس آدلي كيتابچادير. (باخين Studies ، ص 48 و فوندامنتا). بو اثر قيپچاق توٍركجه‌سينين ديالكتي ساييلان كوْمان ديلينده، لاتين اليفباسيله يازيلميشدير. اثرين متني بوٍتونلوكله بير شكيلده دگيلدير؛ بيرينجي حيصه ايتاليان تاجيرلري اوٍچون يازيلميشدير آنجاق ايكينجي حيصه آلمان مذهبي مسيونرلري طرفيندن آرتريلميشدير. ك. قرونبچ   Komanisches wörterbuch,copenhagen,1942(k.Grønbech) آدلي يازيدا بو اثرين سياهه‌سيني نشر ائتميشدير.

48. قالان آلتي اثر عربجه دير, بونلارين بيري اليفبا دوٍزنيله توٍركجه كلمه‌لرينين ديزيني و اونلارين عربجه قارشيليقلاريدير, ديگر اثرلر ايسه عربجه كيتابچالار و اونلارين توٍركجه قارشيليقلاريدير. بوٍتون بو اثرلرين موٍعين و يا ايستيدلال يولو ايله موٍعين‌لشه‌بيلن ميصر مملوكلاري ايله باغلي زمينلري واردير . بو اثرلرين اصلينده گونئي روسيادان ميصره آپاريلان توٍرك كوًله‌لرين دانيشديغي ديللرين كيتابچالاري اولدوغو نظره گلير. بو كوًله‌لرين بيرسيراسي قيپچاقجا باشقالاري ايسه توٍركمن توٍركجه‌سي (اوغوزجانين بير ديالكتي) دانيشيرديلار. ميثال اوٍچونHou. (باخين پاراقراف 49). كيتابين اوًز متنيندن بئله آنلاشيلير بو اثر مملوكلارين سوريه‌ده‌كي موٍستملكه‌لرينده توپلانان شيفاهي معلومات اساسيندا يازيلميشدير. بعضاَّ بير عربجه كلمه فرقلي قيپجاق و توٍركمنجه كلمه‌لرينه ترجوٍمه ائديليب اوًزل كلمه‌لر قيپجاق و توٍركمن كلمه‌لري كيمي تانيتديريلميشدير آنجاق اكثراٌّ بئله بير سهو گوًرونمور . تخميناُّ بوٍتون كلمه‌لرين قيپچاقجا اولدوغو فرض اولونور, آنجاق كتاب الادراك للسان الاتراك (باخين پاراقراف 50) كيتابيندا بومسئله‌ني رد ائدن بير ايكي پارچايا راست گليريك.

49. تقريباٌّ بوگوٍنه‌دك عوٍموميتله بئله قبول اولونموشدوركي بو سوًزلوكلرين ان اسگيسي  ليدن (Leiden) نوٍسخه‌سينده اولان 517,warner ، آنونيم عربجه- توٍركجه سوًزلوكدور بواثرم.ت. هوتسما- نينEin türkisch- arabisches Glossar,  آدلي اثرينده نشر ائديليب بورادا XIII Hou. ايله وئريليب  آنجاق بو كيتابين (الينيزده كي كيتابين) نشره حاضير اولماسيلا عئين زاماندا باربارا فلمينگ (هامبورگ) طرفيندن بير مقاله  Der Islam, Band 44,Berlin,1968 آدلي يازيدا چاپ اولوندو و فلمينگ بو مقاله‌ده بيلديردي كي هوتسما، كولوفونداكي تاريخي 643 رقملرينه چئوريرميشدير بيرحالداكي اونون (فلمينگين) مقاله‌سينده نشر ائديلن فاكسيميله ”ثلاث و اربعينه و سبعه مائه“ كلمه‌لريني آيدين شكيلده گوًسترير, بو تاريخ 743 هيجري ( شعبان) 1343 ميلادي  (يانوار) ايله برابردير. بئله‌ليكله بو سوًزلوگوٍن يازيلما تاريخي اون اوٍچونجو عصره قاييديب بو سوًزلوكلرين ان اسگيسي اولماق عوضينه, اون دوًردونجو عصرين اورتاسينا قاييديب كرونولوژي باخيميندان آشاغيداكي ايكي پاراقرافدا گلن ايكي سوًزلوگون آراسيندا يئرلشير.

50.اون دوًردونجو عصره عاييد ايكي باشقا سوًزلوك ده واردير.كتاب الادراك للسان الاتراك, توٍركجه كلمه‌لرينين ديزيني و اونلارين عربجه قارشيليقلاريني احتيوا ائدن بيرجه اثر, احتيمالاٌّ 1313 ميلاديده اثيرالدين ابوحيان محمد ابن يوسف طرفيندن ميصرده يازييا آلينميشدير. او اصلينده قرانادا(Granada) اهاليسيندن اولموشدور.  بو كيتابين كريتيكال (اينتيقادي) نشري آ. جعفر اوغلو طرفيندن   Abu Hayyân  Kitâb al-İdrak lisan al- Atrâk, Istanbul, 1931آديله نشرائديلميشدير.
51 .كتاب بلغه المشتاق في لغه الترك و القفجاق , جمال الدين ابومحمد عبدالله التركي طرفيندن احتيمالاٌّ اون دوًردونجو عصرين اورتاسيندا و اولابيلسين كي يئنه ده مملوكلارين سوريه‌ده اولان موٍستملكه‌لرينده يازييا آلينميشدير. بو اثرين چوخدا كاميل اولمايان بيرجه نوٍسخه‌سي A.Zajączkowski- نين يازديغي موٍكمّل سياهه ايله بيرليكده Manuel arabe de la langue des Turks et des kiptchars, Warsaw , I, 1938, II, 1954  آديله نشر ائديلميشدير. 
52.اون دوًردونجو عصره عاييد ايكي سوًزلوك واردير و هر ايكيسينينده يالنيز بير نوٍسخه‌سي اله چاتميشدير. بونلار بو عصرين باشلاريندا يازيلميشلار آنجاق هانسينين داها اسگي اولدوغو شوٍبهه آلتيندادير.  التحفه الزكيه في لغه التركيه, قيپچاق و بعضاَّ توٍركمن كلمه‌لريني احتيوا ائدن اليفبا دوٍزنيله حاضيرلانميش عربجه- توٍركجه سوًزلوكدور. بو اثرين 1426 ميلاديدن  اوًنجه ميصرده يازيلماسيني تقريباٌّ كسگينليكله دئمك اولار. (بو تاريخ بيرينجي صحيفه‌ده  اولان بير قئيدين تاريخيدير). بو اثر ب. آتالاي- ين  Ettuhfet-üz- zekiyye fil-lûgat-it- türkiyye, Istanbul, 1945 آدلي يازيسيندا رئداكته ائديليب ترجوٍمه, فاكسيمله و سياهه سي ايله بيرليكده نشر ائديلميشدير.

53. القوانين الكليه في ضبط اللغه التركيه آدي معلوم اولماييب, قاهيره ده ياشايان ايستينتاقچي توٍركلرين بيري طرفيندن يازيلميشدير. كيتابين يازيلما تاريخي يازيلماميشديرآنجاق كيتابدا تئيمورا ائديلن ايشاره‌دن بئله آيدينلانيركي بو اثر شوٍبهه‌سيز اون بئشينجي عصرده و احتيمال كي بو عصرين باشلاريندا يازيلميشدير. بو كيتاب كوًپرولوزاده محمد فواد ( پروفسور. ف. كوًپرولو) طرفيندن 1928 ميلادي ده ايستانبولدا چاپ ائديلميشدير.
54. سون گوٍنلرده پروف. Zajączkowski، فلورنس شهرينده تاپيلان الدّره المضيعه في لغه التركيه آدلي قيسا عربجه- توٍركجه سوًزلوگه دايير بير يازيني كيتابين متنيندن بير پارچا و اونا يازيلان سياهه ايله برابر Rozink Orientalistyczny XXIX. آدلي يازييدا نشر ائتميشدير. اثر آنونيم دير و يازيلما تاريخي قئيد اولونماميشدير آنجاق اون بئشينجي عصرين بيرينجي ياريسينا عاييد اولدوغو بلليدير. بو اثر قيپچاقجايا دايير بيليگيميزي چوخ آز ميقداردا آرتيرير.

55.اوغوز ديليني اسگي عوثمانليجا آدلانديرماق اويغوندور آما چوخدا دوٍزگون دگيل, بونا گوًره‌كي بو ديلين ان اسگي متنلرينين يازيلما تاريخي عوثمانلي امپراطورلوغو قورولمادان اوًنجه‌يه قاييدير. بو اثرلرين يازيلما تاريخي اون اوٍچونجو عصرين اورتاسيندان باشلايير، آمما اون اوٍچونجو عصرده يازيلان متنلرين ساييسي گوًزه‌گلمزدير. اونلارين ان اسگيسيني مولانا جلاالدين الرومي- نين (8/1207-4/1237 م) اثرلرينده اولان آزساييدا نئچه شعر و اونون عوٍموميتله سولطان ولد آدلانان اوغلونون اثرلرينده اولان بير نئچه شعر تشكيل ائديرلر.  بلكه ده بو شعرلري سلجوق قروپونا تصنيف ائتمك داها دوٍزگوندور آنجاق حددن آرتيق بوروشوق ترمينولوژيدن چكينمك اوٍچون و بو متنلرين آرديجيل ادبي بير عنعنه‌نين بيرينجي مرحله‌سيني تشكيل ائتديكلريني نظرده آلاراق بو متنلري و بونلاردان بير آز سونرالارا عاييد متنلري, يعني قطعي شكليلده عوثمانليجا قروپونا عاييد اولمايان متنلري (ميثال اوٍچون كيتاب د‌ده قورقود, كي نظره گلير بير توٍركمن ديلينده و احتيمالاٌّ اون بئشينجي عصرده يازيلميشدير) عوثمانليجا قروپونا تصنيف ائتمك داها اويغون دور. بواثرلر سيراسيندا اولان چوخ ساييدا اسگي اثر كاميل يا ناقيص سياهه‌لرله بيرليكده نشر ائديلميشدير, بو كلمه‌لر يئنه ده توٍرك ديل قورومو نشرياتينينTanıklarıyle Tarama Sözlüğu, 4 vols., Istanbul, 1943-5  آدلي اثري و سنگلاخ سوًزلوگونده ”رومي“  آديله گوًرونمكده ديرلر.
مودرن ديللر

56. بو كيتابدا ديزينه آلينان بوٍتون اسگي كلمه‌لرين مودرن ديللرده ياشاديغينا دايير توپلانابيلن بوٍتون شاهيدلري گتيرمك ايمكانسيزدير. بو ايش كيتابين چاپ اولونماسيني يوبالديب قالينليغيني داها چوخ آرتيراردي؛ بونلاري نظرده آلاراق بو ايش بير اوٍستونلوك ساييلا بيلمزدي. هر حالدا توٍرك ديللري اوًيرنجي‌لرينين هاميسينا يئترينجه آيدينديركي at (بير آت) وal- (آلماق) كيمي عادي كلمه‌لر تقريباٌّ بوٍتون ديللرده ياشاماقداديرلار و بو مسئله‌ني ثوٍبوتا يئتيرمك اوٍچون اطرافلي شاهيدلر گتيرمك يئرسيزدير. بير اساس كلمه‌نين مودرن ديللرين بير سيراسي يا هاميسيندا ياشاماقدا اولدوغو آيدين اولان زامان اوندان توًرنن چئشيدلي كلمه‌لرين ده ياشاييب ياشاماقاديقلاريني بيلمك چوخ دا اوًنملي دگيلدير. ديگر طرفدن 8- جي پاراقرافدا وئريلن دليللره گوًره بو مسئله‌ني بوٍتونلوكله اونوتماق اولماز و هر حالدا مودرن ديللردن بير سيرا سيتاتلاري وئرمك اهميتلي دير. بو مسئله درحال مودرن ديللرين نئجه تصنيف ائديليب قروپلاشديريلاجاغيني بير سوًال كيمي اورتايا چيخاردير. ايندييه كيمي چوخلو تصنيف ائتمه سيستملري تكليف اولونموشدور, فوندامنتا كيتابيندا ايكي فرقلي سيستم وئريلميشدير, آنجاق اينديكي مقصديميز اوٍچون، جوٍغرافي اوٍزرينده قوُرولموش ساده بير سيستمدن داها موٍكمل و اطرافلي بير سيستمه احتياج دويولور. حتي بونون دا قارشيسينا بعضي مانعه‌لر چيخابيلر بوناگوًره كي اسگي ديللردن توًرنن مودرن ديللر آراسيندا قطعي شكيلده جوغرافي سرحد يوخدور و موٍختليف اسگي ديللردن توًرنن مودرن ديللر زامانلا بير سيرا اوًزلليكلره يييه‌لنه‌رك بيربيرينه, تاپيليش باخيميندان (جنتيكال اولاراق) ياخين اولان ديللردن داها چوخ ياخينلاشميشلار. چوخلو دوٍشونمكدن سونرا بوديللري آلتي قيسمته بوًلدوم: قوزئي دوغو (ق د), گونئي دوغو ( گ د ), قوزئي اورتا ( ق او), گونئي اورتا ( گ او ), قوزئي باتي ( ق ب ) گونئي باتي ( گ ب). بونلاردان, تاپيليش باخيميندان, ( ق ب ) ديللري قيپچاقجادير, ( گ ب ) اوغوزجا, (گ او ) ، احتيمال كي ( گ د) ديللري عوٍموميتله خاقاني توٍركجه‌سيندن توًرنميشلر. آنجاق توًرنمه يوللاري فرقلي اولموشدور  . 
57. ق د قروپونا دوغو سيبري و باشقا هم‌حوٍدود منطقه‌لرده دانيشيلان, آنجاق يالنيز بو گوًنلرده يازيلان ديللر داخيل اولونور. بونلاردان ياقوت توٍركجه‌سي اوزون             زامان باشقالاريندان آيري دوشه‌رك اوًزونه مخصوص اوًزلليكلره                        يييه‌لنميشدير، فايدالاديغيم قايناق ائـ . ك. پكارسكي- نين                                                            slavor yakutskogo yazyka,St.Petersburg,1907-30 آدلي اثريدير,. بوديللرين سوًز توپلولارينين ان اوًنملي قايناغي و. رادولف- ون  versuch eines Wörterbuches der türk-Dialecte (opyt slovarya tyurkikhnarechii), 4 vols.,St.Petersburg,1888-1911 آدلي اثريدير, بو اثر R- ايله وئريلميشدير. هابئله ن. آ. باسكاكوفون رئداكته ائتديگي khakassko-russki slovar,Moscow,19523 آدلي اثريندن ده فايدالانميشام. هابئله آ. پالماخ- ين رئداكته ائديگي Tuvinsko-russkii slovar,Moscow,1955 آدلي اثريندن فايدالانميشام. موْدرن روسجا- خاكاسجا, روسجا- تووانجا, و روسجا- آلتايجا سوًزلوكلريندن آراسيرا ايستيفاده ائتميشم.
58.گ د قروپونا چين توٍركوستاني و ديگر هم‌حوٍدود منطقه‌لرده اولان توٍرك ديللري ايله ديالكتلري داخيل اولونور. بونلارا عنعنه‌وي اولاراق شرقي توٍركي  دئييليردي و اينديسه ساوئت و چين عاليملري طرفيندن يئني- اويغور (Neo-Uyğur) آدي وئريلير. بو ديللر ايكي اساس قروپا بوًلونور: عرب اليفباسيله يازيلان ادبي ديل و دانيشيق دياكلتلري. من بونلارين ايكيسينه ده توٍركي(Türki) دئييرم. بيرينجيسينه وئريلن سيتاتلار ر.ب . شاو- ون A Sketch of the Turki Language,Calcutta,1878 آدلي اثريندن و همچنين بورهان شئهيدي نين Uyğurça-Xenuça-Rusça luğat (Uigursko-kitaisko-russkii slovar),pekin,1953 آدلي اثريندن  گتيريلميشدير. گونئي سيبريده دانيشيلان تارانجي دياكلتينده اولان چوخ ساييدا كلمه R.- ده احتيوا ائديلير. قالانلارين اساس قيسميني گونئي سين‌كيانقدا دانيشيلان دياكلتلر تشكيل ائدير. بونلار اوٍچون ج. جارينق- يازديغي Dictionary  An Eastern Turki-Englishآدلي اثريندن فايدالانميشام. بو منطقه‌ده اولان ديللرين بيري اولان كانسودا دانيشيلان ساري يوغور (sariğ yuğur) ديلي اوًزلوگونده بير قروپ ساييلير. بو ديلي بير باشا اسگي اويغورجادان توًرنن بيرجه ديل كيمي قبول ائتمك اولار. بو ديل س. يئي. مالوو-ونazyk zheltykh uigurov,Alma Ata,1957 آدلي اثرينده قئيده آلينميشدير. 
59. ق او  قروپونا قيرغيزجا و قازاخ توٍركجه‌سي داخيل اولونور. R.-ده قيرغيزجايا قارا قيرغيز و قازاخ ديلينه قيرغيز دئييلير. تاريخ باخيميندان قيرغيزجا ق د ديللري عاييله‌سيندندير و قازاخ ايسه قيپجاقجانين بير ديالكتي اولماليدير, آنجاق بو ديللرده دانيشان خالقلارين اوزون زامان بيربيريله ياخين قونشولوقدا ياشاديقلارينا گوًره بو ديللر چوخلو اورتاق خوٍصوصيتلره يييه‌لنميشلر. قيرغيزجا اًوٍچون ايشلتديگيم اساس قايناق ك.ك.يوداخين-نينkirgizsko-russkii slovar,Moscow,1965  آدلي اثريدير.قازاخ ديلي اوٍچون خ.ماخمودوف و ج. موسابائف-ينkazakhsko-russkii slovar,Alma Ata,1954   آدلي اثري و ب.ن.شنيتنيكوف- ونKazakh-English Dictionary, Hague,1966 آدلي اثري اساس گوًتورولموشلر,. روسجا-قيرغيزجا و روسجا-قازاخجا سوًزلوكلريندن ده آراسيرا فايدالانميشام مودرن قايناقلارين بو باره ده داها موٍكمل و داها گوٍونلي اولماغينا گوًره R اثريندن  يالنيز آراسيرا فايدالانميشام.
60- نئچه مودرن گ و دانيشيق ديالكتي واردير آنجاق ادبي ديل يالنيز اوًزبك توٍركجه‌سي دير. بو ديل اوٍچون آ.ك. بوروكوف-ونuzbeksko-russkii slovar آدلي اثريندن فاييدالانميشام. هابئله 1954- ده يازيلان روسجا- اوًزبكجه سوًزلوگوندن ده بعضا فايدالانميشام. هـ. . وامبري (H.vambery) – نينĆagataische Sprachstudien,  آدلي اثرينده وئريلن كلمه‌لر توپلوسونون قارماقاريشيق كاراكتري واردير، اوندا اولان كلمه‌لرين بوًيوك اكثريتي كلاسيك چاغاتايجا كلمه‌لريدير. بونلار موٍختليف شرقي موٍاليفلرين اثرلريندن, بعضا يانليش شكيلده, گوًتورولموشلر, قالان كلمه‌لر ايسه بئله نظره گلير كي موٍاليفين اوًز توپلاديغي اوًزبكجه دانيشيق ديلينين كلمه‌لري دير.
 61. ق ب قروپو نيسبتا داها چوخ ساييدا ديللري ايچينه آلير. بوديللردن قازان تاتار توٍركجه‌سي و اوٍچ كاراييم ديالكتي يعني كريمه, لوتسك و تروكي  ديالكتلري R اثرينده قئيده آلينميشلار آنجاق بو اثرين موٍاليفي كريمه‌ده دانيشيلان كاراييم اولمايان بير ديلي ده كاراييم تانيتميشدير, بو ديلي عوثمانليجادان آييرد ائتمك   (سئچمك) ايمكانسيزدير ، بو اوٍزدن كلمه‌نين كاراييم اولدوغونو بيلمه‌يه ايمكان يارادان بيرجه عاميل بو كلمه‌لرين عيبري اليفباسيندا وئريلمه‌سيدير. كاراييم توٍركجه‌سي اوٍچون ت. كووالسكي- نين Karaimische Texte im Dialekt von Troki, cracow آدلي اثريندن آراسيرا فايدالانميشام. (قازان) تاتار توٍركجه‌سي اوٍچونTatarsko- russkii slovar, آدلي اثردن فايدالانميشام. قاراقالپاق و نوقاي ديللري اوٍچون ن. آ باسكاپوف-ون karakalpaksko- russkii slovar وNogaisko- ruusskii slovar آدلي اثرلريندن هابئله آراسيرا روسجا- قاراقالپاقجا و روسجا- نوقايجا سوًزلوكلريندن فايدالانميشام. قوُموق توٍركجه‌سي اوٍچون ايندي اليميزده اولان بيرجه اثر ز.ز باماتوف- ونRussko-kumykskii slovar,  آدلي اثريدير؛ باشقير توٍركجه‌سي  قروپون ديگر ديللريندن آيري دوٍشدويونه گوًره بورادا اونو نظرده آلماميشام. قاراچاي و بالكار كيمي آز اهميتلي ديللر اوٍچون هله ليك موٍناسيب بيرقايناق الده يوخدور. چوواشجا باره ده 2- جي پاراقرافا باخين.
62. گ ب قروپوندا يالنيز اوٍچ ديل واردير, آذربايجان توٍركجه‌سي, عوثمانليجا (توركيه جومهوريتي نين توٍركجه‌سيني ده احتيوا ائدير), و توركمن توٍركجه‌سي. آذربايجان توٍركجه‌سي اوٍچون ساوئت بيرليگينده چاپ اولموش چئشيدلي قايناقلاردان فايدالانميشام, آنجاق اونلاري اوًزل اولاراق وئرمه‌ميشم .  عوثمانليجا اوٍچون چوخ ساييدا قايناق الده واردير, آنجاق   من  عوٍموميتله  سرجيمز ردهاوس-ونand English Lexicon, Constantinople, 1921 A Turkish   آدلي اثريندن و شيخ سامي – نين Qāmūs-I Turki,2 vols, Istanbul 1318 هيجريده ( 1-1900 م) يازيلميش اثريندن فاييدالانميشام؛ هابئله آراسيرا Lehce-I Osmanīya آدلي اثرين 1306 هيجريده كي (1888. م) نشريندن يارارلانميشام. كلمه‌لرين مودرن ديللرده ياشاماقدا اولدوقلاريني قئيده آلاركن بو ياخينلاردا توركيه توٍركجه‌سينه, عربجه و فارسجا كلمه‌لرين يئرينه يئنيدن داخيل ائديلن كلمه‌لري قئيده آلماميشام. بونلارين بيرسيراسي عوثمانليجادا اونودولموش گئرچك اسگي كلمه‌لر، باشقالاري ايسه اسگي آلينما كلمه‌لردير؛ اوًرنك اولاراق  acun (a:ju:n), سوغديدن بورج آلينميش كلمه‌دير و cağ زامان ( موغولجادان آلينميش اورتاچاغ كلمه دير)، آنجاق اونلارين عوثمانلي توٍركجه‌سينده سوٍركلي تاريخلري اولماميشدير.
 63. 2- جي و 12- جي پاراقرافلاردا دئديگيميز كيمي بير توٍرك كلمه‌سينين تاريخيني آراييب تاپماق اوٍچون، اونون موغول ديلينده آلينما كلمه كيمي اولوب اولماديغيني, آلينميشسا نه‌زامان آلينديغيني، بيلمك چوخ اوًنمليدير. بونا گوًره كي بو ايش نه تك اوكلمه‌نين ياشيني بلكه اونون اوْرژينال تلفّوٍظ و معناسيني دا ايشيقلانديرير. بو كلمه‌لر باره‌سينده Studies  كيتابينين 11-جي بوًلومونده اطرافلي بحث ائديليب اونلارين اوٍچ اساس دوًنمده بورج آلينديقلاري تكليف اولونموشدور, بيرينجي دوًنم احتيمالاٌّ بئشينجي و آلتينجي عصرلرده دير، بو زاماندا بيرسيرا كلمه‌لر موغولجا دانيشان بيرخالق طرفيندن, احتيمال كي كيتانلار طرفيندن, ل/ ر توٍركجه‌سي دانيشان بير ائلدن, احتيمال كي تاوقاچلاردان, بورج آلينميشلار؛ ايكينجي دوًنم احتيمال كي  سكگيزينجي و اون ايكينجي عصر آراسيندا اولموشدور. اوٍچونجوسو ايسه چنگيزين حوًكومتي زاماني و اوندان سونرا اولموشدور. هرحالدا موغولجانين اهميتلي اولان قاليقلارينين تاريخي اون اوٍچونجو عصردن اسگي دگيلدير. بورادا اوٍچ قايناقدان فايدالانميشام:
  (1) ائـ. . هانشيش- ين (E.Haenisch) يازديغيWörterbuch zu anghol Un Ni’uca Tobca’an, Leipzig, 1939
آدلي اثري. بو كيتابدا اون اوٍچونجو عصره عاييد مشهور Secret History آدلي اثرده اولان كلمه‌لرين ديزيني وئريلميشدير.

  (2) جي . ائـ . كووالوسكي نين (J.E.Kowalewski) يازديغي Dictionnaire Mongol-russe-francais,kazan,1847ff. آدلي ايستاندارد آنجاق بير آز كوًهلنميش سوًزلوك. 

  (3) م. هالتود و باشقالاري طرفيندن توپلانيب آمريكاداكي                        Evangelican Alliance Mission  واسيطه‌سي ايله نشر ائديلميش                  The Mongol-English Practical Dictionary, 1949-53 آدلي اثر مودرن يازيلي موغولجانين ياخشي بير سوًزلوگودور.
64. يوخاريدا گوًسترديگيميز مودرن قايناقلاردان علاوه آشاغيدا وئريلن ديگر مودرن قايناقلاردان دا فاييدالانميشام:
(1) آ. جعفر اوغلونون اوٍچ جيلدده يازديغي Istanbul, 1934 Uygur sözlüğü, آدلي اثري پاراقراف 20 (2) (e) -ده و 21- جي پاراقرافلاردا ساييلان متنلرين سياهه‌لرينده اولان كلمه‌لرين يارارلي بير ديزينيني احتيوا ائدير.

(2) آ. وون قاباين-ين Alttürkische Grammatik آدلي اثري, باخين پاراقراف 20 (2) (e)
(3) ج. دورفرين Türkische  und mongolische Elemente im Neupersischen; (G. Doerfer) و
I Mongolische Elememte, Wiesbaden, 1963; II Türkische Elemente, Alif bis tā, jīm bis kaf 1967 
همان1965; III آدلي اثرلري. 
(4) بروكلمان- ينOsttürkische Grammatik der islamischen Litteratur sprachen Mittelasiens,  Leiden, 1954 آدلي اثري.
(5)  Istoricheskoe razvitie leksiki tyurkskikh yazykor, Moscow, 1966 - آدلي اثرده يازيلان نئچه مقاله دن بيري اولان آ. م. شرباك- ين (A.M.Scherbak)يازديغي Nazvaniya domashnikh I dikikh zhivotnykn v tyurksikh yazykakh ( توٍرك ديللرينده وحشي و اهلي حئيوانلارين آدلاري) آدلي يازي. 
(6) آسيا خالقلاري انيستيتوتونون لنينقراد نوٍسخه‌لر توْپلوسوندا 8- جي پاكئتده كي .J. kr. 4638 S نومره‌لي نوٍسخه نين يئني چاپلاري د. ايي. تيفونوفون khozyaistvo I obshchest rennyi stori uigurskogo gosudartava X-XIV VV. , Leningrad, 1966 آدلي يازيسيندا همچنين ترانسكرايبسيا وترجوٍمه‌سي ايله بيرليكده ائـ . ر تنيشيف- ين IssIedovaniya po grammatike I leksike tyurkskikh yazyakov, Tasshkent, 1966 آدلي اثرده يازديغي khozyaistrennye zapisi na drevneuigurskom yazke آدلي مقاله‌سينده وئريلميشلر. بو نوٍسخه يئني اويغورجا عاييله سينين آرشيوي دير.

اوًزل مادّه‌لرين سيرالانماسي
65. 4, 5و 8- جي پاراقرافلاردا اوًزل كلمه‌لره وئريلن معلوماتين نئجه اولدوغونا دايير بير سيرا ايضاحلار وئريلميشدير. اونون باره‌سينده اولان بوٍتون معلومات اليميزده اولان هئچ بيركلمه يوخدور.بونون اوٍچون ده بورادا ”بوٍتون معلومات“ ـ ين نه اولدوغونو وچئشيدلي مادّه‌لرين نئجه سيرالانماسيني گوًسترمك يارارلي اولا بيلر. كلمه‌نين آراخاسيندا بيركوْد حرفي گله بيلر (باخين 18- جي پاراقراف). كلمهhapax legomenon  ديرسا (باخين 7- جي پاراقراف) همن آرديجا  Hap. Leg گتيريله‌جك دير. بوندان سونرا دوٍزن بيرآز فرقلنير. بعضاَّ كلمه‌نين اورژينال معناسينين آرديجا، اونون سونراكي گليشمه‌لري باره‌ده بيرسيرا آچيقلامالاري گتيرمك يئرليدير , آنجاق كلمه Hap.leg اولان زامان وئريلن سيتاتين بو ايشي گوًرجگينه گوًره بو ايش گركسيز دير, بو كلمه باشقا كلمه‌دن توًرنميشسه داها منطيق ليسي اودور توًرنمه پراسسيني معناسيندان اوًنجه گتيرك. بوندان سونرا كلمه‌نين موغولجادان آلينما كلمه اولدوغو, يئرلي اولسا, قئيد اولونموشدور. سونرا كلمه‌نين ياشاماقدا اولدوغونا دايير معلومات وئريلير. مودرن ديللرده ياشاماقدا اولان كلمه‌لرين ساييسي چوخ اولدوغونا گوًره كلمه‌لرين ياشاماقدا اولدوقلارينا دايير اولان معلوماتي بورادان اوًنجه وئره بيلمزديك. بو كلمه‌لرين چوخو ق د ديللرينده ديرلر, آنجاق بو، بوكلمه‌لرين آرديجيل اولاراق بو ديللرده ياشاديقلارينا گوًره دگيل بلكه بوكلمه‌لرين احتيمالاٌّ سون زامانلاردا, يئنيدن موغول ديليندن آلينديقلارينا گوًره دير. سونوندادا او كلمه ايله اتيمولوژي باخيميندان باغلي، اوخشار، يا اورتاق معناسي اولان باشقا كلمه‌لره ايرجاعلار گتيريلير.
66. سونوندا بوًيوك تواضوًعله تصديق ائديرم بوكيتاب گئينش اوًلچوده سيتاتلار, ترجوٍمه‌لر و ايرجاعلاري احتيوا ائدير، نئجه اينانماق اولار بئله بوًيوك بير قوناقليقدا هئچ چاغيريلماميش قوناق اولماسين؟ دوققوز يوز ايل بوندان اوًنجه توٍرك ديلي لوٍغت چيليگينين آتاسي دئميشكن yazma:s atım yağmur yaŋılma:s bilge yanku:  (سهو ائتمه‌ين بيرجه آتيم ياغيشين آتيمي، يانيلمايان بيرجه عاليم يانكو (echo) دور) من ده كيتابدا اولان بئله و باشقا يانليشليقلارا گوًره اوًنجه‌دن عوٍذرايسته‌ييرم. بورادا بريتانيا آكادميسينه بوكيتابين مخارييجيني تأمين ائتمكده سخاوتلي يارديملارنيا گوًره اوًز صميمي مينتدارليغيمي بيلديريرم. 

جرارد كلاوسون

 آوقوست 1968                        


